
Hunermenda kurd Eyşe Şan bi 
hesreta welatê xwe heta nefesa 
xwe ya dawî hertim ziman, welat 
û nasnameya xwe ya jin parast û 
bi vê têkoşîna xwe hêz da hemû 
jinan.

Jinên Kurd ne tenê li hemberî hiş-
mendiya serdest ya mêr têdikoşe, 
li hemberî  serdestên ku nasname-
ya zayendî û nasnameya kurdbûnê 
tûne dihesibînin têdikoşin. Yek ji 
wan jinên ku di çaxa berê û heya 
roja îro de jî bi deng û hunera 
xwe bûye nimuneya serhildanê 
jî Eyşê Şan e. Eyşê Şana bi deng 
û denbêjiyên xwe yên xweştirîn 
tê naskirin, di heman demê de 
xwedî nasnameya jinek serhildêr 
e. Bi dengbêjiya xwe dîrokek anî 
ziman û heya niha jî ji bo jinan 
bûye deng û rengê rastiyê.
Eyşe Şan sala 1938’an de li Amedê 
ji dayik dibe. Eyşe Şan di demekê 
de ku Kurd dihatin înkarkirin, bi 
stran û hunerê xwe li dijî sîstema 
înkarker û asîmîlasyonîst a dewleta 
Tirk bi wêrekiyeke mezin sekinî. 
Her wiha li ber zexta feodalîzmê 
û zextên civakê yên li ser jinê 
serê xwe neçemand û stranbêjî 
û dengbêjî kir. Diya wê Heciye jî 
ji Erzurumê ye. Bavê wê Osman 
jî ji eşîra Cibran e. Di wê çaxê de 
jî bavê Eyşe Şan bi dengbêjiya 
xwe dihat naskirin. Li mala wan 
hertim dîwanên dengbêjiyê dihatin 
danîn. Ji ber vê jî Eyşê Şan hîna 
di zarokatiya xwe de dengbêjiyê 
nasdikir. Di warê çand, dîrok, stran 
û gotinê kurdî de perwerdeya xwe 
ya yekem bi vî rengî digire.
Eyşe Şan di temenê xwe yê biçûk 
de stran digotin û bala derdorê jî 
dikşand li ser xwe. Lewera Eyşe 
Şanê di sala 1958’an de li ser 
daxwaza bavê xwe tê zewicandin 
û ji zewaca ku nedixwest keçek 
wê çêdibe, ev zewac di demek 
kin de diqede, ev jî bandorek 
mezin li ser Eyşe kir. Eyşe Şan li 
hemberî vê hişmendiya paşverû 
û ji bo bi awayek azad dengê xwe 
bilind bike koçberî Dîlokê dibe. Li 
wir demekê di radyoyê de stran 
digotin. Lê belê ji ber di wan de-
man de zimanê kurdî zimanek 
qedexekirî bû bi zimanê kurdî û 
tirkî distirand. Rûxmê qedexeyan 
jî di sala 1963’an de diçe Stenbolê 
û kasetek bi stranên kurdî tije 
dike. Bi strana xwe ya “Ez Xezal 
im” tê naskirin û ji ber bi kurdî di 
stranand tundî lê dihat kirin. Ew 
di sala 1972’an de neçar dibû û 
koçberî Elmanyayê dibe. Rûxmê 

qedexeyan ew hewil da bi zimanê 
xwe dengê xwe da bihîstin. Bi 
deme re jî ji kaseta wê ya yekem 
stranên “Lê Lê Ximşê”, “Lorke”, 
“Sîverek Yollarında” û “Li Xurbetê” 
bi nav û deng bû.

 Eyişa Şan di dilê gel de cih 
girtiye

Dema keça wê ya 18 mehî Şehnaz  
jiyana xwe ji dest dide, Eyşe Şan 
pêvajoyek zehmet dijî. Bi wê re 
navberek kurt dide stranbêjiyê. 
Piştî wê vedigere Tirkiyê. Mixa-
bin zextên heyî berdewam dikin 
û ew di sala 1979’an de diçe 
Iraqê. Di Radyoya Bexdayê de 
dest bi xebatên xwe dike. Radyoya 
Bexdayê jî weke Radyoya Êrîvanê 
bi zimanê kurdî xebatên çandî 
dide meşandin û weşanê dike. 
Di wê demê de Mihemed Arîf, 
Hesen Cizrawî, Mihemed Şêxo, 
Tehsîn Taha, Meryem Xan, Îsa 
Berwarî, Kawîs Axa, Gulbahar, 
Nesrîn Sêrwan, Cemîlê Horo û 
Eyşe Şan dengbêjên herî dihatin 
naskirin û guhdarkirin. Li Hewlêr, 
Musil û Dihokê bi konserên dide re 
Eyşe Şan tê naskirin û di dilê gel 
de cihê xwe digre. Di vê demê de 
jî bi taybetî li ser çand û zimanê 
kurdî berheman derdixe.

Hisreta vegera Amedê

Tevî ku gelekî dixwest biçe cihê lê 
ji dayik bûyî, Amedê jî, ji ber zextên 
civakî nekarî bizivire. Hezkirin û 
piştgiriya dayika wê li hember van 
zextên civakî têrê nedikir ku Eyşe 
Şana xwe bigihîne Amedê. Eyşe 
Şan di dawiya temenê xwe de 
êşên mezin kişandin. Ew tenê û 
xizan bi nexweşiya penceşêrê di-
keve. Sala 1996’an li nexweşxa-
neyeke Izmîrê diçe ber dilovaniya 
xwedê. Tevî ku wesiyet dike, wê li 
Amedê defin bikin jî li gorî tê gotin 
ji ber pirsgirêkên madî zarokên 
wê nekarîne cenazeyê wê bînin 
Amedê. Niha jî gora wê li bajarê 
Izmîrê yê Tirkiyê ye.

Navnîşan

Xelkê beriya bi 100 yan jî 150 sa-
lan çawa li muzîkê guhdarî dikir? 
Mirov dikare bibêje xelkê bi rêya 
gramofonan ango pilakan li muzîkê 
guhdarî dikirin. Gramofon her çend 
amûreke nû ya muzîkê be jî di warê 
kalîteya dengî de xwedî hin kêmasî 
bû. Hin kesên bi sûd, heger xwedî 
amûrên muzîkê bûna, dikarîbûn li 
mala xwe bi awayekî zindî muzîk 
îcra bikirana yan jî guhdarî bikin. 
Herçî orkestra bûn, wan jî tenê li 
salonan konser didan û derfetê 
her kesî nîn bûn ku beşdarî van 
konseran bibûya. Heta destpêka 
sedsala 20’an rewş bi vî awayî bû.
Li serê destpêka sedsala 20’an 
amûreke nû ya muzîkê ya bi navê 
“Hupfeld Phonoliszt-Violina Model 
B” derkete holê. Ev amûra nû bi 
serê xwe, yanî bêyî kesî dikarîbû 
li piyanoyê bixe û dengê kemanê 
jî derxe. Ew bi ruloyên kaxez û 
metal dixebitî û dikarîbû gelek 
denge muzîkên cihê derxe. Yanî 
gava xelkê li dengê piyanoyê 

guhdarî dikir di heman demê de 
du kemanan jî lêdixist. 

Enstrûmaneke bêhempa ye

Lê çi heyif her kesî nikarîbû vê 
amûra afirîner bi dest bixe yan jî 
bikire. Ji ber ku ew pir biha bû û 
tenê kesên ku hal û wextê wan 
û helbet abora wan xweş bûya, 
dikarîbûn vê amûrê bikirin!  Gale-
riya antîkayan ya bi navê MS Rau 
ya li New Orleansê, dide zanîn ku 
li dinyayê tenê 63 amûrên “Hup-
feld Phonoliszt-Violina Model B” 

hene û yek ji wan jî li galeriya 
wan e. MS Rau dibêje, “Ev amûr 
yek ji wan amûrên herî pêşketî 
yên wextê xwe ye ku bi awayekî 
otomatîk weke  orkestrayekê den-
gan derdixe. Hem piyano hem 
jî keman xwedî dengên dînamîk 
in û dengên ku berê kêm hatine 
bihîstin, derdixin. Enstrûmaneke 
bêhempa ye, hin besteyan weke 
muzîkjenên bi rastî dijene ev amûr, 
xwedî hêz û afirîneriyeke balkeş 
e. Ev amûr herî kêm dikarin 900 
besteyên muzîkê yên ji hev cuda 
bêyî muzîkjenan lêxin.”

Bi tena serê xwe lê weke orkestrayekê! Deng û rengê rastiya jinê: 
Eyişa Şan 

Zozan Cizîrî R-2

Koletiya modern

Ahmed Aktaş R-4

Şêx Ebdulselam 
Berzanî!

Sîpan Şînda R-7

Îsivê Evdirehman 
1962-…

Şîrê şêr e di eyarê berazan de ye:
- Ew bixwe pir baş e, lê yên li 
derdora wî pir xirab in; ew der 
ne cihê wî ye.
Te ez kirrîm: 
- Dema yek qenciyekê bi yekî dike, 
yê qencî pê hatî kirin dibêje. Bi wî 
awayî spasiyên xwe 	tîne ziman.
Tiberik e ne zikberik e/ne zikbelk 
e:
- Li ciyê pîroz divê mirov xwarinê 
hindik bixwe.
Tu bixî tûrik bidî milê xwe tu 
qenciya wî ji ser xwe ranakî:
- Qenciya wî li ser te pir e; ew bû 
sedem ku te zerer nedît; ew bû 
sedem ku tu bi ser ketî.
Tu gavekê ber min ve werî ezê 
du gavan ber bi te ve werim:
- Tu qenciyê li min bikî ezê pirtir 
bikim.
Tuyê kesk bibî:
- Ku tu bikî wê xêreke mezin ji 

te re were nivîsîn; ku tu bikî tuyê 
qenciyeke mezin bikî.
Tuyê ji xêran kesk bibî:
- Bi heman wateyê.
Xwe rast kir: 
- Êdî tiştên nebaş nake.
Yekî rezek dabû yekî, yê din 
wîşiyek nedayê:
- Dema yek qenciyekê bi yekî re 
dike û yê din wê qenciya wî ji bîr 
dike, hingê tê gotin.

LI SER NIFIRAN Û BANDORA 
WAN

Ahên min ew kirin term:
- Ji ber ku neheqî li min kir û min 
nifir lê kirin wisa lê hat.
Bila bavê te wê şevê li aş bûya:
- Dema dayîk ji zarokên xwe hêrs 
dibin hingê dibêjin.
Çarika min li serê te be/kemika 
min li serê tebe:

- Tu ji zilamtî bikevî bibî jin; tu 
bêrûmet bibî; tu bêşeref bibî.
(Dema tiştek diqewime û zilam 
dest hilnaynin wê demê jin ji wan 
re wisa dibêjin. Carna jê 	 zilam 
dibêjin; eger ez filan tiştî nekim, 
bila çarika jina min li serê min be)
Emrê te emrê bilêlaskê (pilpizêk, 
binefş) be. 
- Temenê te kurt be; hêvî dikim 
ku tu zû bimirî.
(Bilêlasik biharê pir zû derdikeve 
û pir zû hişk dibe)
Ez bi dua çenebûme ku bi nifiran 
jî bimirim:
- Dema nifir li yekî tên kirin hingê 
dibêje.
Kevirê wî quliband.
- Nifir lê kirin heta ku bela hat 
serê wî.
*Ji ber ku mirîd guhê xwe neda 
şêx, şêx kevirê wî quliband, agir 
bi xaniyê wî ket

Ji Pirtûka Ferhenga Biwêjan Ya Diyar Bohtî

FERHENGA BIWÊJAN

Avêsta Menaf/Qamişlo

Kuştina jinên kurd 
li Efrîna dagirkirî  

berdewam e

Bi demsala 
zivistanê re rewşa 
koçberên kampê 

zehmet dibe

‘Ramanê Rêber Apo riya 
xelasiya mirovahiyê ye’

Nivîskar û Rojnamevan 
Mehmûd Baksî

LI DIJÎ ÊRIŞÊN QIRKIRINÊ
ŞERÊ GELÊ ŞOREŞGERÎKiryarên dagirkeriya 

Tirk û çeteyên wê yên li 
dijî jinên kurd li Efrînê  
dewam dikin, herî dawiyê 
li ser destê çeteyan 2 jinên 
kurd hatin kuştin. Derbarê  
mijarê de Koordînasyona 
Kongira Star li Şehbayê 
Ferîde Îbo wiha got: “Di 
Efrînê de jinên Kurd dibin 
qurbaniya hişmendiya 
zilam”.R-2

-Dagirkeriya tirk bi 
tevahiya hêza xwe hewil 
dide kurdan qir bike

-Ji bo qirkirina gelên 
herêmê Erdogan li her derê 
bazaran dike
-Hikumeta şamê bi siyseta 
xwe sûriyê parçe dike

-Yê ku yekîtiya xaka sûriyê 
diparêze tenê rêveberiya 
xweser e

-Erdogan gelê filstînê kir 
qurbana berjewendiyên 
xwe

-Çareseriya şerê Hemas 
û Îsrayîlê têkbirina fikrê 
olperestî û netewperestiyê ye

Berpirsê Têkiliyan 
yên Kampan Newroz 
Nedîm Omer diyar kir 
ku piştî dagirkirina 
Serêkaniyê(Waşûkanî) û 
Girê Sipî ji aliyê dewleta 
Tirk a dagirker ve, 
koçberên ku bi darê zorê 
ji cih û warê xwe hatin 
derxistin û li kampan 
hatine bicihkirin di 
nava zor û zehmetiyên 
giran de dijîn û ji bona 
ku li warê xwe vegerin 
liberxwedidin.R-6

Endamê rêveberiya Kongreya Îslama Demokratîk 
Ebdulkerîm Saroxan diyar kir ku Kongireya 
Îsalama Demokratîk ji bo tevlî kampaniya 
azadiya fîzîkî ya Rêber Abdullah Ocalan 
bibe, rêzecivîn li 
ser asta Bakur û 
Rojhilatê Sûriyê lidar 
dixe. Herwiha di 
rêzecivînan de Xetîb û 
Îmam beşdar dibin.R-4

Mehmûd Baksî nivîskar û 
rojnamevanekî balkêş bû. 
Ji sala 1967’an û paş de li 
ser pirs û jiyana Kurdan 
bi nivîs û pirtûkên xwe bê 
rawestandin nivîsiye. Nivîs 
û berhemên wî her tim ji 
aliyê dewleta Tirk mîna 
xeteriyeke mezin hatine 
dîtîn û qedexe li ser wan 
hatine kirin.R-7

Azadiya Abdullah Ocalan ji bo çareseriya pirsgirêka 
Kurd xwedî rolekî esas e

Nûnerê MRAP ê NY’ê Gîanfranco Fattorînî diyar kir ku tecrîda li ser Abdullah Ocalan binpêkirina 
mafên mirovan e û got: “Ji bo çareseriya pirsgirêka Kurd, divê Ocalan azad bibe.”R-3

Çîgirê Rêveberiya Xweser ya herêma Bakur û Rojhilatê Sûriyê Hesen Koçer 
diyar kir ku divê li hemberî êrişên qirkirinê yên dewleta Tirk a dagirker, gelên 
herêmê li ser bingeha Şerê Gelê Şoreşgerî sîstema xweparastnê bi hêztir 
bikin. Herwiha Koçer da xuyakirin ku hikumeta Şamê bi dorpêçkirina herêma 
Şehbayê siyaseta perçekirina Sûriyê dewam dike.R-5

Mehmûd Baksî nivîskar û 
rojnamevanekî balkêş bû. Ji 
sala 1967’an û paş de li ser 
pirs û jiyana Kurdan bi nivîs û 
pirtûkên xwe bê rawestandin 
nivîsiye. Nivîs û berhemên wî 
her tim ji aliyê dewleta Tirk mîna 
xeteriyeke mezin hatine dîtîn û 
qedexe li ser wan hatine kirin.

Mehmûd Baksî, di sala 1944’an de 
li gundê Suphiyê ku bi ser Hezoya 
Batmanê ve yê, hatiye dinyayê. Berî 
ku xwendina xwe ya li Dibistana 
Dicle xelas bike, wî dev ji karê 
xwendinê berda.
 Di sala 1967’an de cara pêşî li 
Batmanê di rojnameya Batmanê 
de dest bi karê rojnamegeriyê 
kir. Di sala 1968’an de bû serokê 
TİP’ê (Partiya Karkeran a Tirkiye) 
ya Batmanê. Di sala 1969’an de 
bi navê Mezra Botan romana wî 
ya yekem li Stenbolê derket. Paşê 
di sala 1970’î de pirtûka xwe ya 

bi navê Sadi Akkiliç derxist. Sadi 
Akkiliç komunîstekî Tirk bû û ji ber 
gotareke wî heft sal û nîv cezayê 
hepsê lê birîbûn.
 Mehmûd Baksî di wan salan de 
sendîkavan bû û wî karê xwe yê 
sendîkavaniyê li DİSK’ê didomand. 
Karê wî yê sendîkavaniyê ji sala 
1968’an de heta sala 1970yî dewam 
kir. Paşê bi hinceta ku ew kurdîtiyê 
dike û ji ber herdû pirtûkên wî yên 
ku hatin çapkirin, 15 sal cezayê 

zindanê lê hate birîn. Loma di 
1970’î de ji bê derfetbûnê neçar 
ma ku derbasî Almanyayê bibe.
 Ew di sala 1971’ê de jî li Swêdê bi 
cih bû. Mehmûd Baksî li Swêdê jî 
vala nesekinî û heta dawiya jiyana 
xwe nivîsand. Wî heta niha 22 pirtûk 
nivîsandine û pirtûkên wî ji bona 
gelek zimanan hatine wergerandin. 
Lê Baksî bi xwe bi sê zimanan; 
bi kurdî, tirkî û swêdî dinivîsand. 
Mehmûd Baksî di 19’ê Berfanbara 
sala 2000’î de li Stokholmê wefat 
kir û li Diyarbekirê hate veşartin.
Berhemên wî yên bi zimanê Kurdî
Zarokên Îhsan  di sala 1978’an de 
nivîsandiye.
Keça Kurd Zozan di sala 1979’an 
de nivîsandiye.
Hêlîn  di sala 1984’an de nivîsandiye.
Gundikê Dono di sala 1988’ an 
de nivîsandiye.
Berhemên wî yên bi zimanê Tirkî
Mezra Botan  di sala 1968’an de 
nivîsandiye.
Sadi Alkılıç Davası (Doza Sadî 
Alkiliç’ î) di sala 1969’an de 

nivîsandiye.
Vatandaş Hakkı (Mafê Hemwelati-
yan) di sala 1970’î de nivîsandiye.
Kürt Sorunu (Kêşeya Kurdî) di sala 
1971’î de nivîsandiye.
Kürt Tarihi (Dîroka Kurdan) di sala 
1972’an de nivîsandiye.
İsveç İsveç Dedikleri (Swêda 
ku Timî Behsa Wê Dikin) di sala 
1976’an de nivîsandiye.
Kamışlı Katliamı (Komkujiya 
Qamişloyê) di sala 1981’ê de 
nivîsandiye.
Şıvan’ın Sevdası (Evîna Şivan’î) 
di sala 1984’an de nivîsandiye.
Kürt Gözüyle Yılmaz Güney (Bi 
Çavê Kurdan Yilmaz Guney) di 
Nîsana sala 1994’an de di Weşanên 
Zêl e hatiye weşandin.
Her Kuş Kendi Sürüsüyle Uçar 
(Her Teyr Bi Refa Xwe Re Difire) 
di sala 2000’î de hatiye weşandin.
Roma Yürüyüşü (Birêveçûna 
Romayê), di sala 2000’î de di 
Weşanên Aram de hatine we-
şandin.

Mihemed Arifê Cizîrî, hunermendê bi 
nav û dengxoş di sala 1912’ê zayînî 
li Cizîra Botan, cihê mêr maqûlên 
kurdan ji dayik bûye. Hatina Mihem-
med Arif di serdema Îmbaratoriya 
Osmanî, Şerê Cîhanî yê yekem û 
qirkirina Ermeniyan de çavê xwe 
li cîhanê vedike û di rewşeke wiha 
de mezin bûye.
Di wê demê de , di temenê  xwe 
yê 13 salî de Mihamed Arifî digrin 
û tînin zîndana Dîyarbekirê. Ji 4 
salan zêdetir di zîndanê de dimîne. 
Lê ji ber ku temenê wî biçûk e ji 
zindanê tê derxistin. Ew ji 2 sali-
ya xwe û bi vir de tu rehetîyeke 
ji dil û canê xwe nedîbû. Li ber 
çavên wî Seyîd Ebdulqadirê kurê 
Şêx Ubeydullahê Nehrî ku serokê 
Komeleya Tealî ya Kurdistanê bû, bi 
kurê xwe û 4 hevalên xwe yên din 
hatibû bidarvekirin. Herwiha Şêx 
Seîd û 46 hevalên xwe, li ber çavên 
Mihemed Arif hatibûn bidarvekirin.
Di zaroktiyê de jî bavê wî di se-
ferbeliya osmanî de tê kuştin û 
sêwiyê bav dimîne û Cizîrî li ber 
destê dayîka xwe mezin bûbû. Dîya 
M.Arifî Edlê Xan, stranbêjeka bi nav 
û deng ya Cizîra Botan bû,  Edlê 
Xan bi hevalên xwe re diçû mewlûd, 
medîhe û şahîyan, Cizîrî jî xwe ji van 
merasîman bêpar nedihişt û mijûlî 
aliyê mozîk û dengbêjiyê dibû. 

Derketina ji Bakurê Kurdistanê 
ber bi Başûrê wê ve

Mihemed Arif, piştî van bûyeran 
diçe bajarê Dihokê. Li wir dest bi 
sineta zarokan dike. Dengbêjîya 
xwe berdewam dike. Piştre ji xwe 
re xwaringehekî vedike û debara 
mala xwe pê dike. Di sala 1932’an 
de bi keçeke colemêrgî re dize-
wice û 2 zarokên wî çêdibin. Ji 
sala 1934’an heya sala 1935’an 
li Bexdayê kasêteke sitranan bi 
sitranbêja kurd a bi navê Meryem 
Xan re dadigre. Herwiha di sala 
1946’an û 1947’an de, tevî Remezan 
Cizîrî û çend kesên din komeke olî 
ava kirine û li Kerkûk, Germîyan û 
gelek cihên din mewlûd û medîhe 
di merasîmên olî de xwendine.

Geşedana Hunerî li cem 
Mihemed Arifê Cizîrî 

Cizîrî sazbendê tembûra xwe bû 
gelekî şarezabû di lêdana tebûrê de, 
bi 10’an sitran bi degê xwe yê çiyayî 
li ser welat, xwezaya Kurdistanê, 
hezkirin, foloklora kurdî û hwd… 
vegotine. Herwiha Cizîrî li gel zimanê 
kurdî bi zimanê erebî û tirkî jî sitran 
digotin. Di sala 1949’an de Cizîrî 
diçe radyoya Bexdayê û di beşa 
Kurdî de stranan dibêje û tomar 
dike û di sala 1961’ê de, bi Hesenê 
Cizîrî û Îlyas Hacî re diçe radyoya 
Kirmanşahê ya ku dikeve Rojhilatê 
Kurdistanê. Li Kirmanşahê seredana 
hozan Hesen Zîrek dike û bi hev 

re stranan tomar dikin. Bi tembûra 
xwe tevlî stranên Hesen Zîrek dibe. 
Di sala 1966’an de li ser daxwazîya 
Asûrîyan diçe Kiweytê û li wir bi 
dengbêjên ereb re çend konseran 
dide. Piştre di sala 1968’an de diçe 
Qamişlo li wir jî konserekê çêdike, 
kurd û ermenî beşdarî vê konserê 
dibin, her yek ji wan pêkhateyan 
dixwazin wî bixin mêvanê xwe. Di 
sala 1973’yan de diçe Libnanê û 
li wir dibe mêvanê Seîd Yusifî û di 
konseran de stranan dibêje.

Heya koça dawiyê bi hunerê ve 
girêdayî bû 

Di Newroza sala 1970’î de bi 
rêvebiriya radyo û televisyona 
Bexdayê re, bi Elî Merdan, Teyar 
Tewfîq, Hesen Cizrawî û hwd re 
diçe Newroza Kerkûkê, Silêmanî û 
Hewlêrê û gel wan bi germî pêşîwazî 
dike. Di sala 1979’an de diçe Hecê. 

Lê piştî ku ji hecê vedgere, dev ji 
tembûr û hunera xwe bernade. Di 
van salan de, Eyşeşan diçe Dihokê 
û bi hev re gelek strana tomar di-
kin. Di sala 1986’an de bi sede-
ma nexweşiya şekir li Dihokê diçe 
ser dilovanîya xweda û li goristana 
Şêxika ya li Dihokê tê oxirkirin.

Berhemên ku ji guhdaran re 
hiştin:

Mihemed Arif Cizîrî nêzî 1200 stran 
tomar kirine weke Xirabû, Swaro, 
Pismamo, Yardilo, Ez Xezal im, 
Bêrîvanê, Befr barî, Babê Fexrê, 
Hesenîko, Koçerê, Gulê Mehromê, 
Şevên Nîsana, Diyarbekir, Çiyayê 
Kurdistanê û hwd… Hêjayî gotinê ye 
ku gelek hunermend û dengbêjên 
kurd bi şêwazên xwe sitranên Mi-
hemed Arifê Cizîrî vegotine.

Kiryarên dagirkeriya Tirk û çeteyên 
wê yên li dijî jinên kurd li Efrînê  de-
wam dikin, herî dawiyê li ser destê 
çeteyan 2 jinên kurd hatin kuştin. 
Derbarê  mijarê de Koordînasyona 
Kongira Star li Şehbayê Ferîde Îbo 
wiha got: “Di Efrînê de jinên Kurd 
dibin qurbaniya hişmendiya zilam”.

Dagirkeriya Tirk û çateyên girêdayî 
wê di hundir Efrînê de tavahî cureyên 
binpêkirinan li ser gelê resen didin 
meşandin, êdî gel ji hebûn û kiryarên 
wan ber bi rewşeke xeter ve diçe. Gel 
bi şev û roj di nava tirsekê de jiyan 
dike. Kîjan kêlî dest bavêjin mirov û 
winda bikin ne diyar e. Hêjayî gotinê 
ye ku heyanî niha di heps û zîndanên 
çeteyan de bi hezaran gelê Efrînê 
ji jin û mêran hene û heyanî niha jî 
çarenûsa wan ne diyar e. Herî dawî 
di hundir Efrînê de 2 jin hatine kuş-
tin. Yek ji ber sedema Mîrasê bi ser 
destê birayê hevjînê xwe hat kuştin,  
ya din jî li ser riya Izazê bi sedemeke 

ne diyar hatiye kuştin. 
Têkildarî sûcên kuştina jinan di hundir 
Efrînê de endama Koordînasyona Kon-
gira Star ya Efrîn û Şehbayê  Ferîda 
Îbo ji rojnameya me re axivî.

 ‘Hovîtiya dagirkeriya Tikr û 
çeteyên wê bê sînor e’

Ferîda Îbo di destpêka axaftina xwe 
de diyar kir ku nêzî 6 salan e kiryarên 
dewleta Tirk a dagirker û çeteyên 
wê li dijî gelê Efrînê berdewam e 
û wiha got: “Kiryarên dagirkeriya 
Tirk  û komên çeteyên giryêdayî 
wê bi heman hovîtiyê li ser tavahî 
gelê Kurd him di Efrînê de û him jî li 
ser herêma Şehbayê bê navber tê 
meşandin. Her roj Şehbay ji aliyê 
faşîzma Tirkiyê ve tê hedef girtin û 

di encam de gelek welatç birîndar 
û şehîd dibin. Her wiha di Efrînê de 
hemû cûreyên binpêkirin û talankirinê 
li ser gelê Kurd û bi taybet li ser 
jinê tên meşandin, bi hezaran sûcên 
kuştinê hatine pêk anîn. Ev rewş ji 
bo gelê wê derê rewşa herî xerbnak 
û bi êşe. Kîjan kêlî kîjan deqe werin 
dest bavêjin jin û zarokan ne diyar 
e. Di heman demê de ji tirsa re gel 
li hemberî wan jiyan dike, bêdeng û 
bê zar dimînin.” 

Herî dawî 2 jin li Efrînê hatin 
kuştin

Ferîda da zanîn ku herî dawî bi 
wehşiyetekê 2 sûcên kuştina jinan 
di Efrînê de hatin pêk anîn û wiha 
domand: “Efrînê di bin talankirin, 

destdirêjî, bûyerên Kuştin û şerefê, 
revandin û tecawîzkirinê de fetisiye. 
Bê exlaqiya komên çeteyan û ya da-
girkeriya Tirk gihîştiye lûtkeyê. Di 10 
mehê de Li taxa Eşrefiyê ya Efrînê 
jinek ku dayîka 4 zaroka ye, li ser 
destê birayê hevjînê xwe bi sedema 
mîrasê hatiye kuştin. Ew zilamê ku 
jin kuştiye di nava komên çeteyan 
de cih digire, ji ber wê xwe radestî 
Polîsa Medenî kir û bi hinceta ku ̀ Şe-
refa xwe paqij kiriye` piştrî hefteyekê 
serbest hate berdan.”
 Ferîda wiha axaftina xwe domand: 
“Di Efrînê de jin dibin qurbaniya zih-
niyet û bikaranînên zilam. Di heman 
çarçûveyê de li ser riya Efrîn û Ezazê 
nêzî gundê Kefir Cenê yê girêdayî 
navçeya Şera jinek kuştî hat dîtin. 
Heyanî vê kêliyê ji aliyê kê de û ji bo 
çi ew jin hatiye kuştin ne diyar e.”    
Endamê Koordînasyona Kongira Star 
Ferîda Îbo tekez kir ku ew ji bo jinên 
Efrînê û tavahî jinên Kurd têdikoşin û 
axaftina xwe  wiha bi dawî kir: “Em 
weke tevgera jinên azad ev kuştin 
û bûyerên ku derheqê jinê de tên 
kirin tu carî qebûl nakin û em ê he-
wil bidin ku dengê van jinan û van 
sûcan ji dinyayê re ragihînin da ku 
em çareseriyekê li hember bûyera 
kuştina jinê bibînin. Tavahî xebat û 
têkoşîna me li ser vê esasê tên me-
şandin û em bawerin wê di dawiyê 
de dengê rastiyê bigihîne cîhanê.” 

Bi derketina zîhniyeta baviksalarî re 
pirsgirêkên jinan roj bi roj zêdetir 
bûn, jin ji mafê xwe bêpar man û 
rola wan di nav civakê de tune bû. 
Piştî mirovahî ji kilanê qut bû, zilam 
ket asta xwedawendiyê û jin ketin 
asta koletiyê. Piştre kevneşopiyên 
civakê yên ku xwe dispêrin şikandina 
vîna jinan derketin holê û jin bi van 
pirsgirêkan re rû bi rû man. Li pêştî 
lidarxistina şoreşa 19`ê Tîrmehê, ya 
ku bi navê şoreşa jinan hat nasîn,  

jinan xwe di her alî de bi rêxistin 
kirin, tevlî hemû qadên jiyanê bûn 
û rola xwe di nava civakê de îsbat 
kirin. Gelek sazî ji bo çareserkirina 
pirsgirêkan bi taybetî pirsgirêkên 
jinan hatin vekirin, yek ji wan jî 
Mala Jinê ye ku ji bo çareserkirina 
pirsgirêkên jinan hat avakirin. Her 

wiha Mala Jinê her dem hewl dide 
nakokiyên di navber jin û mêr de 
bêyî ku bigihîjin dadgehê çareser 
bike. Karê Mala Jin ne tenê çare-
serkirina pirsgirêkan e, di heman 
demê de rêxistinkirin û avakirina 
kesayetên azad e.
Di derbarê Mala Jin ya Kampa New-
roz de endama Komîta Perwerdê ya 
Mala Jin  Xanim Gur û  Rêvebera 
Mala Jin Asiya Cifer ji rojnameya 
me re axivîn.
Rêvebera Mala Jin ya Kampa Newroz 
Asiya Cifer diyar kir ku nêzî 2 salane 

Mala Jin di Kampê de hatiye avakirin 
û wiha got: “Ev nêzî 2 salane me 
Mala Jinê di Kampê de ava kiriye. 
Armanca me ji avakirina Mala Jinê 
ew e ku zîhniyeta baviksalarî ya 
berî 5 hezar sal, di civakê de hatiye 
rûniştandin biguherînin, ji bo wê jî 
perwerdeyên girêdayî jiyana azad, 
tundiya li dijî jinê, zewaca temen 

biçûk, pirzewacî û şîdeta li ser ji-
nan tên dayîn. Di van 2 salan de li 
gorî em dibînin guhertinek baş pêk 
hatiye, asta zewaca temen biçûk, 
pirzewac, şîdeta li ser jinê kêm 
bûye. Di destpêka ku jin perwerde 
didîtin, nerînên wan li ser zewaca 
temen biçûk nedihat redkirin, lê 
piştî perwerdeyên ku dîtin, vê yekê 
qebûl nakin.”

‘Mirov bi riya perwerdê zane û 
geş dibe’

Rêvebera Mala Jin ya Kampa Newroz 
Asiya Cifer di  dawiya axaftina xwe 
de anî ziman ku riya perwerdeyê 
mirov zane û geş dibe û wiha got: 
“Banga min ji hemû jinan re ku xwe 
nas bikin û tevlî perwerdeyan bibin, ji 
ber mirov bi riya perwerdeyan zane 
û geş dibe. Herwiha hetanî em tevlî 
perwerdeyan nebûn me xwe û rola 
xwe nas nekir. Ji xwe kêfxweşiya 
herî mezin ew e ku jina kurd, bûye 
mînak ji jinên cîhanî re, ev yek jî bi 
saya hizir û felsefa Rêber Apo bû.” 

‘Hişmendiya mêr bûye kelemek 
li hemberî

 pêşketina jinê’

Di heman çarcoveyî de endama 
Komîta Perwerdê ya Mala Jin Xanim 
Gur da zanîn ku di aliyê xebatên 
perwerdeyê de ev 8 meh in ew kar û 
xebatan dikin û wiha got: “Di kampê 
de me dît pêwîstiya me bi perwer-
deyan heye, ji bo wê jî ev 8 meh in 
di aliyê perwerdeyan de kar û xebat 
tên kirin. Armanca ji perwerdeyê 
guhertina zihniyeta mêr, herwiha 
xelasbûn û avabûna jinê ye. Ji xwe 
ne tenê jin fêrî perwerdeyan dibe, 
di heman demê de mêr jî perwer-
deyan dibînin, ew jî girêdayî zayen-
perest û hevjiyana azad. Di aliyê 
jinê de, jin dixwaze hişmendiya mêr 
baviksalarî û zayendperestî ya heyî 
bidawî bibe, ji ber bûye kelemek li 
hemberî pêşxistina jinê. Herwiha bi 
berdewamiya perwerdeyan wê ev 
zihniyet bê guhertin.”

JIN2 7 ÇAND Û WÊJE

Hemza Sêvo/ Qamişlo

Ayşa Silêman/ Qamişlo

Navenda nûçeyan

Vîndar Roj/ Şehba 

Bingeha Mala Jin avakirina kesayetên azad e 

Kuştina jinên kurd li Efrîna dagirkirî  berdewam e

Rêveber û Endamên Mala Jin ya Kampa Newroz diyar kirin ku armanca wan ji avakirina Mala Jin ew e ku zîhniyeta 
baviksalarî ya berî 5 hezar sal ku di civakê de hatiye rûniştandin biguherînin û hevjiyaneke azad pêk bînin.

Dilsoz û hîmê hunera kurdî 
Mihemed Arifê Cizîrî

Nivîskar û Rojnamevan Mehmûd Baksî

Mihemed Arifê Cizîrî yek ji Cizîra Botanê yê, di sala 1912’an de ji dayik bûye. Dilsozê huner û sitranbêjiya kurdî 
ye. Cizîrî nêzî 1200 stran tomarkirine. Herwiha ji zaroktiya xwe ve mijûlî hunera kurd û sitranbêjiyê bûye, di heman 
demê de deng û awazên wî yên resen heta sala 1986’an li tevahiya Kurdstianê belav bûye.

Asiya Cifer Xanim Gur

Ramangeh

Koletiya 
modern

Zozan Cizîrî 
Em gihiştin dawiya saleke din 
û berê me li salek nû ye, hem 
jî bi hêvî, bendewarî û xeyalên 
nû yên pêşerojê. Ez bawer im 
destpêka sala 2023’yê jî her kesî 
hêviya cîhaneke bê şer û jiya-
neke xweş, aram û azad kiribû. 
Roj bi roj, meh bi meh vaye em 
gihiştin dawiya salê û em dawi-
ya salê cardin bi nûçeyên şer, 
qirkirin, koçberkirin, talankirin 
û hwd. Digirin. Di vê mijarê 
de jî eşkere dibe ku, tenê hêvî 
û dua kirin têrê nake. Ji bo vê 
mejiyekî ronak, ruhekî serhildêr 
û sekneke têkoşer divê. Ji ber 
sîstema kapîtalîst a em di nav 
de dijîn her ji roja destpêka 
avabûna xwe ve li ser mejiyê 
kar, pere û desthilatê şikil girtiye 
û heya roja îro hatiye. Bi vî 
mejiyê sermayexwaz ji bo dest-
hilat, dewlemendî û kêfa xwe 
her pêwîstî bi şeran, aloziyan, 
koçberkirin û jehrîkirina jiyana 
civakê dibîne. 
Hêz û mêjiyê civakê yê di dema 
xwe de ev cîhan xweş û rengîn 
kiribû, roj bi roj bi întacên nû 
jiyana civakê dewlemend dikir, 
hevaltî, hezkirin, egîdî û lehengî 
biwate dikir îro di nav deryayên 
desthilatdarên sermayexwaz de 
digevize! Me wek jin û civak li 
ku derê şaşîtî kir? Em çima ev-
qas ji dest û lingan bûn? Sîstem 
bi şerên xwe îro koçberî rewa 
kiriye. Însan qefle bi qefle warên 
xwe berdidin û dilxwede berê 
xwe didin welatên bêşer! Ya 
herî balkêş, ji bo beşek civakê 
ev riyên herî xeter ên mirin û 
mayînê normal bûne. Dema 
li welatekê hêzên desthilatdar 
bi hev dikevin û şer derdixin, 
welatên kapîtalîst ên wekî Al-
manya, Fransa, Amerîka, Tirkiye 
û hwd. Deriyên xwe ji koçberan 
re vedikin. Li ser ziman xwe 
wekî civakparêz raber dikin, lê 
li pişt perdê ji xwe re koleyên 
sernerim ava dikin. Ev rewş di 
nava vê salê de li welatên şer 
heyî wekî Ûkrayna, Ermenîstan, 
Afganîstan, Iraq, Sûrî, Tirkiye, 
Îran û hwd. gelek qewimî. 
Di dema xwe de hêza civakê bi 
zanist û têgihiştina jiyaneke azad 
û demokratîk desthilatên herî 
zordar ên wekî Roma, Sasanî, 
Bîzansî, Şîlî, Hîtler û hwd. 
hilweşandin. Ji bo nebin koleyên 
wan mirin, kuştin, têkoşîneke 
bêhempa dane ber çavên xwe. 
Lê îro? Beşek ji civakê bi niya-
zek baş (!) bi xeyala xweşiyê û 
dewlemendiyê dikevin riyên herî 
xeter û xirab ji bo xwe bigihînin 
xizmeta vê sîstema zalim û 
kedxwar. Sermayedar di bin 
navê mecala kar li welatê wan 
heye propaganda dikin, mixabin 
însanên xwenezan bi van propa-
gandayan bawer dikin, hem jî bi 
bazdan berê xwe didin xizmeta 
wan. Ango sîstema sermayedar-
zalim koletî nerm kiriye, bi xeml 
û xêz kiriye; mixabin beşek ji 
însanên belengaz û nezan jî di vê 
riyê de bûne koleyên modern ên 
vê sîstema hemû qirêjiyên xwe 
eşkere bûyî. 

Îsivê 
Evdirehman 

1962-…

Sîpan Şînda
Hey hey hey hey…. Hey hey heyêê, 
hey hey heyla dinyayê
De gelî hesabdaran hûnê bi Xwidê kin 
ka çirî çi çû ye û çi ma yeee
Hesabdarê mezinê dibêje wele çirîya 
pêşî xilas bûye ho ho hooo, 
Hey hey ya paşî sê şêv jê mane hooo
Ser kûpên bilind girtine xwîsigên 
xunavê hey hayê, hêyêêê….
Dibijinê wele nêrîyûgê kûvî ketîye li 
ber ezina vê mirinêêê 
Xwidêkin, hûnê tifingê ji nêrî bi 
xelêfin hey mala minêêêê
Bidine tenişta vê bizinêêêê hey hay, 
heyla dinyayê
Dema ez zarok, babê min her tim stran, 
payîzok, lawik, bêlîte li malê, di dawe-
tan de, di nêv dehlê de, di nav dirûnê 
de, di rê de… digotin. Hema li her derê 
di stra. Ji ber wê stranên dengbêjîyê 
gîyanê min geş dikine, xurt dikine, 
dilê min ter, tama jîyanê li ber dilê min 
xweştir dikine. Ez hingî guhdarî bêlîte, 
payîzok, bûlik, xizêmûk, heyranûk û 
hwd dikime ez jê têr nabime. Serê sibê 
zû dema ez ji xewê radibim, ez pêşîyê 
guhdarîya dengêjan dikime. Yek ji van 
dengêbêjên ji zarokatiya xwe hetanî 
niha jî ez bi keyf û işq guhdarî dikime 
jê Îsivê Evdirehman e. Ew hozanê 
payîzok, heyranûk, bêlîte, stranên 
şera ye. Dema ew qîr dike payîzokan, 
mirov diçe dinyayeke din, kulên dilê 
mirovî hemî tert û bela dibin, derd 
û xemên mirovî hemî difirin. Min 
payîzok ji gelek dengbêjan guhdarî 
kirine, lê belê bandora dengê Îsivî li 
min kirî, kêm dengan li min kirîye. 
Dema ew dest bi stranê dike, stran di 
nav pêlên dengê wî de geş dibe, jîyan 
dibe, zindî dibe. Pêlên dengê wî eyn 
mîna bilûrê melûl dibin û hingî ew 
melûl dibin, stran jî ji nû ve zindî dibe. 
Ev hunera dengê mejî ye. Dengê mejî 
qet nakeve, hingî hozan distire, ew her 
geştir û aztir dibe. Ji xwe taybetîyek ya 
dengê mejî jê ew e ku stran di gewri-
ya dengbêjî de na xeniqe, li gewriya 
hozanî de asê namîne, qirika wî na 
xetime û dengê wî qet nakeve. Têlên 
dengê mejî zû bi zû nakevine. Mînak 
Fadilê Cizîrî û Îsivê Evdirehman.
Îsivê Evdirehman di sala 1962 yan de 
li Mila Mêrgê (Navê Zozanê wa ya), 
di bin konê reş de çavên xwe vedike li 
ser dinyayê. Ew ji malbateke koçer e û 
hetanî 15 salîya xwe şivanî û gavanîyê 
dike. Piştî wê li gundê Xirabreşkê yê 
li ser Silopîya dimîne. Paşê jî bavê wî, 
wî bi jin dike û di salên 1975-76 an 
de tê li Cizîra Botan bi cih dibe. Ew 
dibêje min dengbêjî ji dê û babê xwe 
girt lê belê malbata min hemî dengbêj 
bûn. Ew hêj di zarokatiya xwe de li 
ber şivanîyê dest bi dengbêjîyê dike. 
Di kûçke û dîwanan de, di civatan de, 
di dawetan de, li çûlê her tim stranan 
dibêje. Di mal de gelek bandan qeyd 
dike lê belê banda wî ya herî bi nav 
û deng di sala 1988 an de li Cizîrê 
tête tomarkirin. Ew di vê bandê de 
payîzok, stranên evînîyê û yek jî ya 
şeran dibêje. Piştî vê bandê dengê wî 
bilav dibe û ew tê naskirin. Strana 
xwe ya bi navê Heyla lê Dayê di vê 
bandê de dibêje. Ew hetanî 2008 an 
bê veder di strê, lê belê di 2008 an de 
bi nexweşîyeke giran dikeve û ew ji 
mirinê difelite. Dibêje xulekek û çil 
muxdaran rih ji ser min diçe lê dîsa 
jî ew vedigere li ser jîyanê. Piştî vê 
nexweşîya giran ew hişê xwe winda 
dike û tişt êdî nayêne bîra wî. Lê ev 
du sal in hişê wî ji nûve vedibe û hêdî 
hêdî tişt têne bîra wî. Wî bi dengbêjên 
weke Seîdê Kûkel, Cemalê Mihê, 
Fadilê Cizîrî, Rêzanê Batû, Hemedê 
Cizîrî û Evdirehmanê Dêrşewî re stran 
gotine. 7 zarokên wî hene û ew niha 
jî li Cizîra Botan dijî. Xwidê jîyê te 
dirêj, hişê te xurt û dengê te aztir bike 
Îsivê Evdirehman. 

Tecrîda girankirî ya li ser Rêberê 
Gelê Kurd Abdullah Ocalan, di 
meha 33’an de dewam dike. 
Nerazîbûnên li hemberî tecrîda 
li Îmraliyê dewam dikin. Hîna jî 
tevlîbûnên ji bo pêngava “Ji Abdul-
lah Ocalan re azadî, ji pirsgirêka 
Kurd re çareseriya siyasî” ku 10’ê 
Cotmehê hate destpêkirin, dewam 
dikin.
Nûnerê Daimî yê Tevgera Dosta-
niya Gelan a Li Dijî Nîjadperestiyê 
(MRAP) a NY’ê Gîanfranco 
Fattorînî derbarê tecrîda girankirî 
ya li Îmraliyê tê meşandin axivî. 
MRAP saziyeke civakî ya sivîl a 
navneteweyî ye.

‘Tecrîd binpêkirina mafên 
mirovan e’

Gîanfranco Fattorînî diyar kir ku 
tecrîda li ser Rêberê Gelê Kurd 
Abdullah Ocalan binpêkirina 
mafên mirovan e û got ku divê 
demildest ev tecrîd bi dawî bibe. 
Fattorînî wiha got: “Em dikarin 
şert û mercên ku Abdullah Oca-
lan di nav de ye, bi rewşa Lîderê 
Efrîqaya Başûr Nelson Mandela re 
bînin ber hev. Xwestin Mandela jî li 
giravekî di bin tecrîdê de bigirin, lê 
di encamê de azadiya Mandela ji 
bo çareseriya pirsgirêka li Efrîqaya 
Başûr rolê sereke lîst. Bi heman 
rengî azadiya Abdullah Ocalan jî 
wê bibe sedem ku pirsgirêka Kurd 
bi aştiyane were çareserkirin.”
Fattorînî anî ziman ku kampanya-
ya “Ji Abdullah Ocalan re azadî, 
ji pirsgirêka Kurd re çareseriya 
siyasî” pir girîng e û bang li her 
kesî kir ku piştgiriyê bidin vê 
kampanyayê. Fattorînî destnîşan 

kir ku divê Ewropa ji bo guhertina 
şert û mercên ku Abdullah Ocalan 
di nav de ye, bikeve nava tevgerê.

‘Helwesta Ewropayê absurt e’

Fattorînî qala êrîşên dewleta Tirk 
ên li ser Rojava û herêmên din ên 
Kurdistanê kir û bêdengiya Yekîtiya 
Ewropa ya li hemberî êrîşên dew-
leta Tirk jî şermezar kir. Fattorînî 
got ku helwesta Ewropa absurt e 
û wiha pêde çû: “Lîderên Ewropa 
difikirin ku lihevkirina bi Erdogan 
re, ji bo berjewendiyên welatê wan 
e. Lê em çawa dikarin baweriya 
xwe bi endamekî NATO’yê ku 
sîstema parastinê ya Rûs kiriye, 
bînin? Ev nakokî ye û yekane 
endamê NATO’yê ku nêzîkatiyeke 
wiha raber dike, Tirkiye ye. Dîsa jî 
destûr jê re tê dayîn. Tê gotin ku 
‘Haya me bi sûcên Erdogan ên li 
Tirkiye û Sûriyeyê heye’, bes dîsa 
jî li hemberî vê rewşê bêdeng in. 
Wê demê divê mirov pirs bike, 

mantiqê di polîtîkaya Yekîtiya 
Ewropayê de ku îdîa dike mafên 
mirovan diparêze, çiye? Di dîtinê 
de ti mantiq tune ye.”

‘Li Rojava sûcê şer tê kirin, ny 
bêdeng e’

Fattorînî ragihand ku kiryarên dew-
leta Tirk ên li Rojava sûcê şer e 
û wiha got: “Ne tenê li Rojava jî, 
eger em li kiryarên li Tirkiyeyê li 
hemberî gelê Kurd tên kirin binêrin, 

em ê qirkirinekî bibînin. Em ê qir-
kirina çandî jî bibînin. Di raporên 
mekanîzmayên cuda yên NY’ê de, 
her cure binpêkirinên mafên miro-
van ên Tirkiyeyê hatin eşkerekirin 
û hatin şermezarkirin. Îcar çima li 
hemberî van sûcan, Konseya Mafên 
Mirovan a NY’ê ti biryar neda. Di vê 
rewşê de li herêmê meselek têkildarî 
lîstokên siyasî yên jeostratejîk, heye. 
Rast e, Tirkiye li herêmê di gelek 
meseleyan de xwedî gotin e, lê divê 
ev yek nebe asteng ku Neteweyên 
Yekbûyî mîsyona xwe bi cih neyîne.”

Dema ku dewleta Tirk a dagirker di 
9`ê Cotmeha 2019`an êrişî ser bajarê 
Serê Kaniyê (WaşûKanî) û Girê Spî 
kir, bû sedema koçberiya sivîlan û 
derxistina wan ji bajarên wan. Dewleta 
Tirk a dagirker, bi hezaran malbatên 
Serê Kaniyê (Waşûkanî) û Girê Spî, 
neçar kirin ku mal û milkên xwe li 
bişt xwe bihêlin. Herwiha ji bo bi-
cihkirina van koçberan Rêveberiya 
Xweser kamp dan avakirin, lê ji ber 
kampa Serê Kaniyê(Waşûkanî) cih 
lê nema, Rêveberiya Xweser ya Ba-
kur û Rojhilatê Sûriyê, koçberên van 
bajaran li Kampa Newroz ya dikeve 
nêzî bajarê Dêrikê bi cî kirin. 
Kampan Newroz di sala 2014`an 
de hat avakirin, wê demê, dema ku 
çeteyên DAIŞ`ê êrişî Şingalê kirin û 
şervanên YPG`ê kirîdor di navber 
Rojava û Şengalê de vekirin û Êzîdî ji 
komkujiyê xelas kirin. Di Kampa New-
roz de heta sala 2019`an de Êzîdî lê 
hatibûn bi cih kirin. Piştî Şengal ji aliyê 
YPG û YPJ`ê ve hat rizgarkirin, Êzidî 
vegeriyan warê xwe. Herwiha piştî ve-
gera Êzîdiyan ji bona Şengalê, Kampa 
Newroz 3 mehan vala ma, wê demê 
Rêveberiya Xweser dixwest vê kampê 
bike cihekî ku gel jê sûdê bigre, lê 
mixabin piştî ku dewleta Tirk a dagirker 
êrîşî bajarê Serê Kaniyê(Waşûkanî) û 
Girê Sipî kir, milet careke din penaber 
bû û kampa WaşûKanî ji penaberên 
Waşûkaniyê hatin dagirtin, cih ji 
hin malbatan re nema. Ji bo wê hin 
malbatên Serêkaniyê (Waşûkanî) û 
Girê Sipî di kampa Newroz de hatin 
bi cih kirin. Ji wê demê de welatiyên 
van bajaran li vê Kampê jiyan dikin.
Di derbarê Kampa Newroz de Berpirsê 
Têkiliyan yên Kampan Newroz Nedîm 
Omer û di heman çarcoveyê de 
koçberên bi navê Neda Hesen û 
Yisra Mixlif ji rojnama me re axivîn.

Koçbera ji gundewarên bajarê Til 
Temirê Neda Hesen diyar kir ku bi 
hatina demsala zivistanê re ew zeh-
metiyan dibînin û wiha got: “Em di 
malbatê de 6 kesin, ev 2 sal û nîve 
em li kampa Newroz niştecih bûn e. 
Mixabin bi hatina zivistanê re gelek kon 
xerabûn. Koçber di demsala zivistanê 
de rewşeke zihmet jiyan dikin, gelek 
zarok ji ber sermayê nexweş dikevin, 
ka wijdanê mirovahiyê. Pêwîst e her 
kes alîkarî û girîngiyê bidin koçberan 
û bêdengiya xwe bişkînin. Rêxistinên 
Mirovî li gorî berjewendiyên dewletan 
tev digerin, ji bo vê sedemê erkên 
xwe pêknayînin. Rêveberiya Xweser 
di bin barekî gelekî giran de ye. Bi 
hemû derfetên xwe bi me re dibin 
alîkar. Lê dagirkeriya tirk dixwaze bi 
êrîşan xwe rêveberiya Xweser têk 
bibe, da ku ji gel re bêjin rêveberî 
nikare alîkariya we bikin. Lê em baş 
dizanin çi li derdora me dibe, em nayên 
xapandin. Rêveberiya Xweser xwedî 
li parastin û bicihkirina me derket, 
ne rêxistinên mafên mirovan, tenê bi 
axaftinê dibêjin em mafên mirovan 
diparêzin.”

‘Rêxistinên Mafê Mirovan erkên 
xwe yên mirovî pêk nayînin’ 

Di heman mijarê de welatiya bi navê 
Yisra Mixlif ya bajarê Serê Kaniyê da 
zanîn ku Rêxistinên Mafê Mirovan bi 
Kampê re li gorî tê xwestin alîkariyê 
pêşkêş nake û wiha domand: “Bi da-
girkirina Serê Kaniyê, ya ku ji aliyê 
dewleta Tirk a dagirker ve hat dagir-
kirin, bû sedema derxistina welatiyan 
bi darê zorê ji mal û warên wan. Lê 
daxwaza me ew e, ku em vegerin 
ser warê xwe. Niha bi hatina dem-
sala zivistanê re zehmetiya sereke 
ku em dikşînin ew e ku hîn mazot li 
me nehatiye belavkirin û zarok ji ber 

sermayê nexweş dikevin, heyva Sor jî 
di her malbatekê keskî tenê derman 
dike. Ji xwe rêxistinên mirovî li me 
xwedî dernakevin, lê ji bona me ya 
herî giring ew e, ku em li berxwebi-
din û vegerin ser war û cihê xwe û 
wê gave em ê, ji tunebûnê hebûnê 
avabikin.”

 Di Kampa Newroz de hezar û 20 
malbat lê jiyan dikin

Di heman çarcoveyê de Berpirsê 
Têkiliyan yên Kampan Newroz Nedîm 
Omer diyar kir ku piştî dagirkirina 
bajarê Serêkaniyê (Waşûkanî) û Girê 
Sipê bi hezaran malbat neçar bûn 
koçber bibin û wiha got: “Dema ku 
bajarê SerêKaniyê (Waşûkanî) û Girê 
Sipî ji aliyê dewleta Tirk a dagirker ve 
hat dagirkirin, bi hezaran malbatên 
van bajaran neçar bûn dev ji mal û 
warên xwe berdin. Ji bo wê di kampa 
Waşûkanî û Newroz de bi cih bûn. Ji 
xwe niha jî hejmara malbatên ku di 
kampa Newroz de jiyan dikin, hezar û 
20 malbatin, 5 hezar û 663 kes, ev mal-
bat jî ji Serê kaniyê (WaşûKanî), Girê 
Sipî, Zirgan û gundewarên Tiltemirê 
yên di xeta şer de ne. Herwiha hin 
malbatên Efrînî yên ku li Waşûkaniyê 
bicih bibûn, lê mixabin piştî dagirki-
rin Waşûkanî û Girê Sipî careke din 
penaberî kampa Newroz bûn. Hejmara 
konan jî hezar û 198 konin. Herwiha 
heger malbatek zêdeyî 8 kesan be di 
2 konan bi cih dibin. Ji xwe Kampa 

Newroz rewşa wê ji aliyê Netewên 
Yekbûyî ve tê şopandin, lê mixabin 
heta niha jî zêde girîngî ji bona kampê 
nehatiye dayîn. Lê li gorî dîtinê kampa 
Hol û Roj bêtir girîngî jêre tê dayîn. 

Rêxistinên cîhanî girîngiyê nadin 
rewşa Kampa Newroz

Nedîm Omer di berdewamiya axaf-
tina xwe de diyar kir ku Rêxistinên 
di kampa Newroz de xebatê dikin 
zêde girîngiyê nadin rewşa kampê 
û wiha got: “Rêxistinên di Kampa 
Newroz de kar û xebatê dikin, zêde 
girîngiyê nadin rewşa Kampê û pey-
dakirin pêdiviyên Kampê, kêmasiyên 
welatiyan her hene. Ji xwe Heyva Sor 
a Kurd jî li vir heye, di aliyê tenduristî 
de li gorî derfetên xwe mijol dibe, 
ambolansên wan yên rewşên awer-
te jî, bi şev û roj di xizmetê de ye 
û dema rewşên awerte derdikevin, 
wan rê dikin nexweşxaneyên bajarê 
Dêrik û Qamişlo. Rêxistinên Cîhanî jî 
di kampê de xizmetê dikin. Dibistan jî 
ji refa 1 heyanî 6 heye, lê tu rêxistin 
piştgirya dibistan û şagirtên di hundirê 
Kampê de nakin, ji xwe Rêveberiya 
Xweser niha hewl dide refên din jî 
vekin. Di heman demê de alîkariyên 
ku li malbatan têne belavkirin nan, 
pakîtên xwarin û paqijiyê jî mehane 
tên belavkirin. Niha jî bi derbasbûna 
zivistanî re wê sobe û gaz di dema 
pêş de bêne belavkirin.”

Bi derbasbûna zivistanî re 
koçberên kampê rasî astengiyan 

tên

Berpirsê Têkiliyan yên Kampan New-
roz Nedîm Omer axaftina xwe wiha 
qedan: “Dema ku kamp hate ava-
kirin, hejmara konan li gorî miletên 
Êzîdî hatin avakirin, lê îsal me dest 
bi berfirehkirina kampê kir û cihên 
xwarinê jî hatin avakirin. Lê zêdeyî 
150 konên ku malbatên koçber têde 
dimînin jêrzemînê wan tuneye, ji bona 
wê yekê jî di demsala zivistanê de zeh-
metiyan dikşînin û av derbasî konên 
wan dibin. Rêveberiya Kampê jî tiştê 
jê tê xwestin dike. Di kampê de jî 
komîn, cihê ciwanan, Meclis û Mala 
jinê jî heye û di warê rêxistinî de jî kar 
û xebata nava kampê tê meşandin. 
Herwiha astengiyên ku penaber rastî 
wê tên gelekin. Bi taybet jî niha em 
derbasî zivistanê dibin, lê heta niha 
jî gaz û cilên zivistanê li koçberan 
nehatiye belavkirin. Bangewaziya me 
ji rêxistinên mirovî ew e ku alîkariya 
welatiyên di hindirê kampan de dimînin 
bikin û erkên ku dikevin ser mile wan 
pêkbînin. Herwiha pêwîste hemû 
saziyên mafê mirovan û cîhan tevahî 
ji êrişên dagikeriya tirk û kiryarên 
wê yên dijmirovî re bêjin êdî bes e. 
Pêwîste ku dawiya dagirkeriya tirk ji 
axa Sûriyê re were û welatiyên Sûrî 
hemû vegerin ser war û axa xwe.” 

Hevserokê Meclîsa Kantona Efrîn 
û Şehbayê Melek Hisên diyar kir 
ku Hikumeta Şamê bi ferzkirina 
Ambargoyê li ser herêma ku pira-
niya wan koçberên Efrînê ne. Rê li 
ber kerasetên însanî yê ku tavahî 
pîvanên mirovî derbas dike vedike.

Herêma Şehba ya ku zêdtirî 5 sala ye 
koçberên efrînê lê jiyan dikin di hemû 
rewşên zûr û zehme re derbas dibe 
û bi vîneke mezin jiyaneke nû hatiye 
afirandin. Êrîşên dagirkeriya tirk li ser 
herêmê kêlîyeke jî nerawestiyane. Li 
kêleka van siyasetan hikumeta şamê 
ev zêdetirî 5 saleye dorpêçeke giran 
li ser herêmê dimeşîne da ku ser-
weriya xwe li ser herêmê feriz bike.
Têkildarî vê mijarê hevserokê meclîsa 

kantona Efrîn Û Şehbayê ji rojnameya 
me re axivî.

`Hikumeta Şamê dixwaze gel û 
xaka Sûriyê talan bike`

Melek di destpêkê de bal kişand ser 
rewşa herêmê bi giştî û siyaseta Hi-
kumeta Şamê û wiha axivî: “Herêma 
Şehbayê piraniya wê koçperên Efrînê 
tê de jiyan dikin. Her wiha 5 kampên 
fermî ji bo koçberan hatine avakirin, 

gelê ku di nava wan kampan de jiyan 
dikin di rewşeke zehmet re derbas 
dibin. Çi siyasetên ku li ser herêmê 
tên meşandin yek ser bandora xwe li 
wan tê kirin. Siyaseta hikumeta Şamê 
ya dorpêçê ji 5 salan ve li ser vî gelî tê 
ferz kirin. Ev ambargo ne li gor gelekî 
ku di xaka Sûriyê de jiyan dike ye. 
Hikumeta Şamê bi vê yekê dixwaze 
gel û xaka Sûriyê ji hev parçe bike 
û sererd û binerda wê talan bike”.

`Divê cîhan li hemberî kiryarên 
Hikumeta Şamê bê deng 

nemîne`

Melek bandora dorpîçê li ser herêmê 
û gel anî ziman û wiha got: “Me berê 
jî got û her tim em ê bibêjin. Hiku-
meta Şamê bi vê dorpêçê tavahî 

binasaziya herêmê armanc digre. 
Di asta yekemîn de ne derbas kirina 
sotemeniyê ji herêmê re dihêle ku 
jiyan bi temamî were rawestandin 
û rewşa ge bikeve xeteriyê. Yek jê 
nexweşxaneya yekemîn a Avrîne 
ku derveyî wê nîne ku gel berê xwe 
bidiyê, heme bêje ji ber dorpêçê û 
nederbasbûna dermanan bi awayekî 
qismî hatiye rawestandin. Her wiha 
Kehrebe zêdetirî 2 hefteyan hatiye 
qut kirin, ji ber tunebûna sotemeniyê. 
Tevgera çûn û hatinê hemû hatiye 
sekinandin. Her wiha xwendekarên 
dibistanan ku hejmara wan nêzî 16 
hezar xwendekare, li ber sermayê 
dersên xwe dibînin. Ev hemû sûcin 
dermirovî ne di derheqê welatiyên 
Şehba û Efrînê de têne meşandin û 
divê tavahî cîhan sûcên hikumeta 

Şamê bibînin û teşîr bike”.

`Divê cîhan dengê vî gelî 
bibhîse` 

Hevserokê Kantona Efrîn û Şehbayê 
Melek Hisên di dawiya axaftina xwe 
de banga rêxistin û cîhanê kir û wiha 
got: “Bi navê rêveberî û gel em banga 
tavahî cîhan û saziyên wê yên mafê 
mirovan dikin da ku dengê vî gelî 
bibhîsin û rê li ber Hikumeta Şamê 
bê girtin. Ger rewş wiha berdewam 
bike wê kerasetên însanî yên ku tavahî 
pîvanên mirovî bin pê dike rû bidin”. Ji 
ber ku rewşa heyî her ku diçe xirabtir 
dibe û peydakirina pêdiviyên jiyanê 
zor û zehmetir dibe û wê bandora 
vê yekê di serî de li ser zarok, jin û 
tevahî beşên jiynê bike.

Ronahî Sadûn/Qamişlo

Zana Roj/ Şehba

Navenda nûçeyan

Bi demsala zivistanê re rewşa koçberên
 kampê zehmet dibe

‘Dorpêç Sûcekî dijmirovî ye û divê bê rakirin’

Berpirsê Têkiliyan yên Kampan Newroz Nedîm Omer diyar kir ku piştî dagirkirina Serêkaniyê(Waşûkanî) û Girê Sipî ji aliyê 
dewleta Tirk a dagirker ve, koçberên ku bi darê zorê ji cih û warê xwe hatin derxistin û li kampan hatine bicihkirin di nava zor û 
zehmetiyên giran de dijîn û ji bona ku li warê xwe vegerin liberxwedidin.  

Azadiya Abdullah Ocalan ji bo çareseriya 
pirsgirêka Kurd xwedî rolekî esas e

Foza Yûsif: Hevpeymana Civakî mîladeke nû ye

Nûnerê MRAP ê NY’ê Gîanfranco Fattorînî diyar kir ku tecrîda li ser Abdullah Ocalan 
binpêkirina mafên mirovan e û got: “Ji bo çareseriya pirsgirêka Kurd, divê Ocalan azad bibe.”

Endama Desteya Hevserokatiya 
PYD’ê Foza Yûsif diyar kir ku Pey-
mana Civakî ya Bakur û Rojhilatê 
Sûriyeyê ji bo Sûriyeyê û hemû 
herêmê modeleke alternatîf e 
û wê ji bo hemû gelan û jinan 
bibe mîladeke nû.

Endama Desteya Hevserokatiya 
PYD’ê Foza Yûsifê anî ziman ku bi 
Peymana Civakî ya ku ket meriyetê 
ew hem li ser armanca civakeke 
demokratîk, azadîxwaz û ekolojîk 
disekinin û hem jî peyman ji bo 
hemû herêmê modeleke çareseriyê 
bi xwe re tîne.
Rêznameya dawî ya Peymana Civakî 
ya Rêveberiya Xweser a Bakur û 
Rojhilatê Sûriyeyê ji bo ji aliyê 
Meclisa Giştî, Nûnerên Meclîsa 
Qanûnsaz a Rêveberiya Xweser û 
Meclîsên Sivîl ên Bakur û Rojhilatê 
Sûriyeyê ve were pejirandin ji Mec-
lisa Giştî ya Rêveberiya Xweser re 
hate pêşkêşkirin. Meclisa Giştî ya 
Rêveberiya Xweser di 91. civîna 
xwe ya Asayî de Peymana Civakî 
pejirand. Alîkara Hevserokatiya 
Meclisa Giştî Fatme Xelîl, Hevserokê 
Meclîsa Giştî Ferîd Etê û Alîkarê 
Hevserokê Meclisa Rêveber Geb-
riyel Şamûn duh bi daxuyaniyeke 
sê zimanî ragihandin ku Peymana 
Civakî ji duh ve ketiye meriyetê. 
Endama Desteya Hevserokatiya 
PYD’ê Foza Yûsifê ji ajansa ANF’yê 
re axivî û pirsên der barê  Peymana 
Civakî de bersivandin.

Arastî nîqaşên li ser Peymana 
Civakî di 2014’an de hebûn. Çima 
hûn li heya îro disekinîn yan jî 
çima ewqas dirêj bû?

Peymana Civakî cara ewil di 
2014’an de li Herêma Cizîrê hatibû 
pejirandin. Rêveberiya Xweser hê 
nû hatibû avakirin û hê hin herêm 
ji DAIŞ’ê nehatibûn rizgarkirin, ji 
ber wê yekê jî di nava wê de cih 
nedigirtin. Ji ber vê jî pêwîstî bi 
jinûvenirxandina vê yekê  hat 
dîtin ku hemû kantonên Bakur û 
Rojhilatê Sûriyeyê tê de cih bigi-
rin. Li ser vî esasî di 2021’an de 
Meclîsa Bakur û Rojhilatê Sûriyeyê 
biryar da ku komîsyonekê ava 
bike. Komîsyon ji 158 kesan hat 
avakirin. Ji sedî 50’îyê wan 158 
kesan jin bûn. Hemû gel, bawerî, 
sazî û beş temsîl dikir. Piştre 
komîsyoneke biçûktir hate hilbi-
jartin û pêşnûme hate amadekirin. 
Komîsyonê pêşnûme nîqaş kir û 
piştre ji gel re parve kir. Li 7 kan-
tonan bi gel re hate nîqaşkirin û 
di encama nêrînên gel de hate 
dewlemendkirin. Ev nîqaş li gel 
saziyanjî hatin kirin. Me jî gelek 
hevdîtinên cuda kirin. Lê belê ji 
ber êrîşên li ser Bakur û Rojhilatê 
Sûriyeyê pirsgirêkên ewlehiyê jî 
çêbûn, ji ber wê jî hin caran em 
mecbûr diman ku karê vê yekê  
bidin sekinandin. Komîsyona Berfi-
reh hefteya borî careke din civiya. 

Pêşniyarên gel jî esas hatin girtin 
û çar rojan li ser vê yekê nîqaş 
hatin kirin. Dema ku hate temam-
kirin, me pêşkêşî Meclîsa Bakur 
û Rojhilatê Sûriyeyê kir.

Çima pêwîstî bi Peymana Civakî 
hat dîtin, wê di pergalê de çi 
guhertin hebin?

Em ji sedî 30’yê xaka Sûriyeyê 
temsîl dikin. Ji gelek gelan mirov 
li ser van xakan dijîn. Bi giştî 5 mil-
yon nifûsa me heye. Ji bo jiyana 
civakî û siyasî hewcehî bi peyma-
neke hevpar a civakî hebû. Heya 
niha  gelek kantonan pergalên xwe 
li gorî peymanên berê  bi rê ve 
dibir, lê ev pir teng bûn. Peymana 
Civakî di serî de ji bo ku Rêveberiya 
Xweser xebatên xwe demokratîktir 
bike, gelekî girîng e.  Rola meclîsan 
bi awayekî şênber derket pêş û 
êdî wê aktîftir bibe. Gel wê di 
meclîs û pêvajoyên biryargirtinê 
de xwedî rolên mezintir bibe û 
kontrol wê di destê gel de be. Êdî 
wê navendîparêzî, burokrasîtî  û 
qutbûna ji  gel çênebe. Li ser binge-
ha rêgezên demokratîk û azadîxwaz 
wê guhertinên mezin çêbibin.

Peymana Civakî xwe li ser 
bingeha feraseteke çawa ava 
dike û xwe dispêre çi?

Xwe dispêre demokrasîya azadiya 
jinê û jiyana ekolojîk a neteweya 
demokratîk esas digire. Me hem ji 
paradîgmaya Rêber Apo û hem jî ji 
tecrûbeyên peymana demokratîk 
ên li cîhanê sûd wergirt. Helbet ji 
mîrasa çandî û civakî ya herêmê jî 
sûd hate wergirtin. Ev hemû hatin 
xwendin û lêkolînkirin û ji bo ku 
civaka me bi adil û demokratîktir 
bijî me ew yek weke çavkanî  bi 
kar anîn.

We got Komîsyona Berfireh ji 
sedî 50’î ji jinan pêk tê. Madeyên 
diyar ên ku mafên jinan misoger 
dikin hene?

Misogerkirina mafên jinan di 
prensîbên giştî, qanûn û azadiyan 
û sîstema civakî de heye. Her wiha 
Meclîsa Jinan a Bakur û Rojhilatê 
Sûriyeyê di nava peymanê de bi 
qanûnî weke beşeke bi dest xist. 
Jin di nava pergala edaletê de xwe 
bi awayekî resen birêxistin dike. 
Jin û mafên wan di hemû madeyên 
peymanê de bi rengekî berbiçav 
hatin eşkerekirin û bi madeyên 
taybet hatin misogerkirin. Ji bo di 
pêşerojê de Peymana Civakî ya 
Jinan bê avakirin jî hin madeyên 
nû li peymanê hatin zêdekirin.

Peymana Civakî ya Jinan bê 
avakirin jî hin madeyên nû li 
peymanê hatin zêdekirin. Çima 
we Peymana Civakî bi şêwazê 
referandûmê nevugest gel?

Di rastiyê de me xwest di nava 
gel de bi şêwazekî referandûmê 
bikin. Lê rewşa siyasî ji vê re dibû 
asteng. Gelek gef û êrîş hene. Me 
hem bi gel re gelek civîn kirin hem 
jî heta roja dawiyê nêrîn wergirtin. 
Bi hemû xal û bendên xwe yek 
bi yek hate nîqaşkirin. Yek bi yek 
hate xwendin û li gorî wê nêrîn 
hatin wergirtin.

Bi Peymana Civakî re armanca 
we ya esas çiy?

Armanca me ya esas avakirina 
civakeke demokratîk, azadîxwaz 
û ekolojîk e. Sedemê bingehîn ê 
krîza Sûriyeyê ya roja îro, nebûna 
makeqanûneke demokratîk e ku 
hemû gel û mafan bigire nava xwe. 
Ji bo çareseriya hemû pirsgirêkên 
Sûriyeyê jî, em dixwazin mînakekî 
ava bikin. Em dixwazin bingehek 
hebe ku ji bo hemû pirsgirêkên 
Sûriyeyê makeqanûnek demokratîk 
ava bike. Em dibêjin ku wê ji Sûriye 
û bêçaretiya li herêmê re, bibe 
modeleke alternatîf. Peymana 
Civakî wê ji hemû gel û jinan re 
bibe mîladeke nû.ANF

Neda HesenNedîm OmerYisra Mixlif

Endamê rêveberiya Kongreya Îslama 
Demokratîk Ebdulkerîm Saroxan diyar 
kir ku Kongireya Îsalama Demokratîk 
ji bo tevlî kampaniya azadiya fîzîkî ya 
Rêber Abdullah Ocalan bibe, rêzecivîn 
li ser asta Bakur û Rojhilatê Sûriyê 
lidar dixe. Herwiha di rêzecivînan de 
Xetîb û Îmam beşdar dibin. 
Di 10’ê Cotmeha 2023’yan de, 
pêngaveke cîhanî bi dirûşma ‘Ji 
Rêber Abudulla Ocelan re azadî, ji 
pirsgirêka Kurd re çareseriya siyasî’ 
hat destpêkirin û zêdeyî 100 welatên 
cîhanê ev kampaniya berdewame û 
roj bi roj jî berfireh dibe. Rêber Ab-
dullah Ocalan, rêberê siyasî yê gelê 
Kurd e. Bi milyonan Kurd wî wekî vîna 
xwe ya siyasî dibînin. Li kêleka wê 
jî pêkhateyên Ereb, Suryan û hemû 
deverên cîhanî Rêber Abdullah Oca-
lan wekî rêberê xwe dibînin. Herwi-
ha ji bo pirsgirêkên gelên bindest, 
komên etnîkî, olî, mezhebî, zayendî, 
ekolojîk û dijberê newekhevîyê wekî 
vîna çareseriyê û aştiyê tên dîtin. 
Rêber Ocalan, di 15’ê Sibata 1999’an 
de bi operasyoneke îstîxbaratî ya 
navdewletî de hat revandin û teslîmî 
Tirkiyê hat kirin. Ji wê demê ve jî, di 
girtîgeha Îmralîyê de dîl hatiye girtin. 
Rêber Apo ev 25 sal in di girtîgehekî 
de û bi tenê tê hiştin û ev nêzî 3 sa-
lane ku têkiliyên wî bi cîhan, malbat 
û parêzerên wî re hatine qutkirin û bi 
şewaz û kiryarên hişk, derveyî mirovî 
re rûbirû dimîne. Rixmê ku di bin 
tecrîda girankirî de ye jî partî, rêxistin, 
sazî û kesên ku ji fikrên Rêber Ocalan 
îlham girtine bi berxwedana Kurd û 
tevgerên curbecur ên etnîkî, olî û 
hwd. têkoşîna demokratîk a Rojhi-
lata Navîn dimeşînin. Gelek rêxistin 

û hêzên Bakur û Rojhilatê Sûriyê jî ji 
fikir û ramanê Rêber Apo îlham gir-
tine û hewl didin pêş bixin. Ramanê 
wî îlhamê didin hemû kesên ku ji bo 
diyarkirina çarenûsa xwe, rizgariya 
jinan û sînorkirina hemû şêweyên 
newekhevî li ber xwe didin.
Di derbarê Kampaniya azadiya 
f îzîkî ya Rêber Abdullah Ocalan 
Endamê rêveberiya Kongreya Îslama 
Demokratîk Ebdulkerîm Saroxan ji 
rojnama me re axivî.
Ebdulkerîm Saroxan diyar kir ku Kam-
paniya wan ji bo Rêber Apo daye 
destpêkirin tevlîbûnekî ji bo kampa-
niya cîhanî ye û wiha got: “Di 10`ê 
Cotmehê de kampaniyeke cîhanî ji bo 
azadiya Rêber Apo  hate destpêkirin 
û li 74 welatên cîhanê pêh hat, pêştre 
kampaniya berbelavî zêdeyî 100 
welatên cîhanî bû û kampaniya roj 
bi roj berfireh dibe û tevlîbûna jêre 
zêdedibe. Me jî wek hevdîtina Ol û 
baweriyan a ku hemû pêkhateyên 
Bakur û Rojhilatê Sûriyê di nav de cih 
digirin, piştgiriya xwe ji vê pêngavê 
re da diyarkirin. Ji bo wê me wek 
Kangra Îslama Demokratîk civîna 
meclisên Şûra li dar xist. Di civînê 
de me biryar girti ku em jî tevlî vê 
kampaniyê bibin, herwiha di vê civînê 
de ji hemû zanyarên îsalamî yên Ba-
kur û Rojhilatê Sûriyê re, girîngiya 
azadiya f îzîkî ya Rêber Abdullah 
Ocalan ku wekî zanyar, feylesof û 
Rêberê netewên Rojhilata Navîn hat 

şîrovekirin û ji bo ew jî bibin xwedî rol 
di vê kampaniyê de, ji bo ku karibin 
dengekî bi bandor li ser îslama cîhanî 
bikin, da ku îslama cîhanî jî rola xwe 
di azadkirina fîzîkî ya Rêber Abdullah 
Ocalan bilîze.”

Nêrînên Rêber Apo di derbarê 
olan de

Ebdulkerîm Saroxan di berdewamiya 
axaftina xwe de diyar kir ku wan xwest 
rêzecivînan ji bo Îmam û Xetîban çêkin 
û di rêzecivînên xwe de kesayeta 
Rêber Apo ji her kesî re bidin naskirin 
û wiha got: “Me xwest rêzecivînên 
girseyî ji xetîb û îmaman re çêbikin. 
Rêzecivînên giştî girîngiya kampa-
niya ji Rêber Apo re da diyarkirin û 
şîrovekirina kesayeta Rêber Apo ji 
her kesî re hat naskirin. Tevlîbûna 
vê kampaniyê bi bîr û baweriyeke 
mezin tê çêkirin û ji bo vê yekê biryar 
hat girtin ku civînên xetîb û îmaman 
were çêkirin. Me civîneke girseyî li 
bajarê Hesekê lidar xist û hemû xetîb 
û îmamên Hesekê û derorên Hesekê 
tevlî civînê bûn û civîn li bajarê Qa-
mişlo jî hat çêkirin. Herwiha wê li 
tevahî herêma Bakur û Rojhilatê 
Sûriyê jî civîn ji xetîb û îmaman re 
bê lidarxistin. Semînerên ku di van 
civînan de tên dayin, hizir û kesayeta 
Rêber Apo têde têne şîrovekirin, di 
heman demê de nêzîkatiyên Rêber 
Apo di derbarê îslamê de, wekî din 
erkê oldar û zanyarên îslamî di vê 
serdemê de li gorî perspektîvên Rêber 
Abdullah Ocalan çine, nêzîkatiyê wî ji 
hemû olan re çawa bû. Rêber Abdul-
lah Ocalan digot, cudahî di navbera 
olan de tineye ji ber hemû dînên yek 
xwedayîne.”

‘Kilîta çareseriya pirsgirêkên 
Rojhilata Navîn Rêber Apo ye’

Ebdulkerîm Saroxan wiha axaftina 
xwe domand:”Pêngava me ji bona 
azadiya Rêber Apo berdewame û 
ev rêzecivîn wê li Bakur û Rojhilatê 
Sûriye bên lidar xistin, em hîn jî kar 
û xebatên xwe di vî alî de didomînin. 
Ji Rêber Apo ev 3 salin deng û agahî 
nayê girtin, ev yek cihê şik û gumanê 
ye, ji ber em rewşa wî ya tenduristî 
nizanin. Diyarkirina rewşa Rêber Apo 
di îmraliyê de ji bo gelê Rojhilata Navîn 
bi giştî girînge, bi taybet ji gelê kurd 
re. Ji ber kilîta çareseriya pirsgirêka 
Rojhilata Navîn Rêber Abdullah Oca-
lan e. Ji ber ku remanê Rêber Abdul-
lah Ocalan mirovan dighîne rastiyê.”
 

‘Bi felsefeya Rêber Apo wê 
wekhevî pêk were’ 

Endamê rêveberiya Kongreya Îslama 
Demokratîk Ebdulkerîm Saroxan axafti-
na xwe wiha bidawîkir: “Her kes mereq 
dike rewşa Rêber Abdullah Ocalan çiye. 
Çanda ku Rêber Apo di herêmê me de 
belav kir hizira Netewa Demokratîk, hişt 
gelê vê herêmê di aramiyekê de jiyan 
bikin. Herwiha erdheja ku li îmraliyê 
çêbûye, cihê gumanê ye û pêwîste ku 
em li hemberî vê rewşê bikevin nava 
tevgerê de û rehet rûnenin. Heyanî 
ku rewşa Rêber Apo were diyarkirin, 
pêwîste ku gelê Kurd her li ser piyan 
be, ji ber bi felsefeya Rêber Apo wê 
wekhevî li Rojhilata navîn pêk bê. Heta 
Rêber Apo di îmraliyê de be jiyana wî 
ne arame, berpirsyarê vê rewşê yê  
destpêkê jî dewleta Tirk a dagirker û 
hevalbendên wê yên ku Kompiloya 
navnetewî li ser Rêber Abdullah Ocalan 
dan meşandin.”

‘Ramanê Rêber Apo riya xelasiya mirovahiyê ye’

Çarçoveya têgînî ...Çand
Ji remanê Rêber Apo

Em bi awayekî giştî dikarin çandê 
weke yekparebûna tevahiya manedan 
û avahiyên civaka mirov di pêvajoya 
dîrokî de pêk aniye bidin naskirin. Em 
avahiyên pêkhatine, weke tevahiya 
saziyên li veguherînê vekirî ne, didin 
naskirin û manedanan jî dikarin weke 
asta naverok an jî manedanê ya bi 
hev re ya saziyên vediguherin ên 
dewlemend û cûrbicûr bidin naski-
rin. Em bi teşbîhekê dikarin baştir 
bidin naskirin. Mirov avabûnê dikare 
weke çarçoveya berbiçav a avahiya 
maddî, maneyê jî weke qanûna wê 
ya bi fikir, bi his, naveroka berbiçav 
a çarçoveyê û ya wê dilebitîne diyar 
bike. Em dikarin bibêjin, em li vir nêzî 
têgînên Hegel ên ‘xweza’ û ‘geist’ê 
bûne. Nexasim mirov dikare bibêje 
maneya Hegel dused sal berê li van 
têgînan bar kiriye û naveroka danasîna 
wî ya van têgînan bi pêşketinên zanistî 
yê piştre dewlemendtir bûye.
Di çarçoveyeke teng de jî têgîna çandê 
tê pênasekirin. Em li vir hewl didin, 
çandê zêdetir weke mane, qanûna 
avahiyê û zindîtiyê diyar bikin. Wexta 

em behsa civakê dikin, em di çarço-
veyeke teng de çandê weke cîhana 
maneyê ya civakê, qanûna wê ya 
exlaq, zêhniyet, huner û zanista wê 
pênase dikin. Di vê çarçoveya teng de 
saziyên polîtîk, ekonomîk û civakî têne 
yekkirin û di çarçoveyeke berfireh 
de danasîna giştî ya çandê tê kirin. 
Ango li ser vî bingehî weke naverok û 
sazî maneya xwe hebe, mirov dikare 
weke hebûn behsa civakê bi xwe bike. 
Eger bi tenê behsa civaka sazî yan jî 
manedayî were kirin, têra xwe mirov 

pê dixape. Civakeke taybet têra xwe 
gihiştibe asta sazîbûn û manedanê, 
dikare weke hebûn bibe xwedî nas-
name û bê binavkirin. Bi tenê behsa 
civaka manedan an jî sazîbûnê were 
kirin û di nava civakên bi vî rengî de 
fikirîna li jiyaneke mirovane, çawa 
di tevahiya civakên dîrokê de hati-
ye gotin, wê weke şaşî, jirêderketin, 
bêexlaqî û kirêtî were qebûlkirin û 
mehkûmkirin.
Piştî ku civakek ji aliyê sazîbûnê ve 
were belavkirin, mirov êdî nikare 

behsa maneya wê û çanda wê ya 
teng bike. Di rewşeke wisa de sazî 
weke taseke avê ya tijî ye. Piştî ku 
tas şikiya, eşkere ye ku mirov nikare 
behsa avê bike. Eger mirov behs bike 
jî ew av êdî ne ji bo xwediyê tasê, ji bo 
erdên din an jî xwediyên qabên din 
herikî ye, û bûye hêmaneke jiyanê. 
Encama jidestdana zêhniyet, estetîk 
û maneya civakî bêhtir xeternak e. 
Di rewşeke wisa de mirov dikare 
behsa rewşa zindiyên serê wan ha-
tine firandin û bi tenê di cihê xwe 
de diperpitin bike. Civakeke cîhana 
xwe ya estetîk û zêhniyetê jidestdayî 
dişibe berateyekê ku ji rizînê re, bi 
awayekî hovane ji parçebûn û xwarinê 
re hatiye terikandin. Ango ji bo mirov 
civakekê weke çand bide naskirin, 
şert e ku mirov ji sedî sed wê di nava 
yekparebûna manedan û sazîbûnê 
de binirxîne. Di vê mijarê de mînaka 
herî berbiçav rastiya civaka Kurd e 
ku gelekî dramatîk pêk tê. Ji ber ku 
hem ji aliyê sazîbûnê, hem jî ji aliyê 
jidestdana zêhniyet û manedanê ve 
gelekî hûrhûrî parçe bûye, mirov di-
kare civaka Kurd weke ‘civaka ji aliyê 
çandî ve hatiye qirkirin’ bide naskirin.

Hesen Koçer: Erdogan gelê Filstînê kir qurbana 
berjewendiyên xwe

Çîgirê Rêveberiya Xweser ya herêma Bakur û Rojhilatê Sûriyê Hesen Koçer diyar kir ku divê li hemberî êrişên qirkirinê yên dewleta Tirk 
a dagirker, gelên herêmê li ser bingeha Şerê Gelê Şoreşgerî sîstema xweparastnê bi hêztir bikin. Herwiha Koçer da xuyakirin ku hikumeta 
Şamê bi dorpêçkirina herêma Şehbayê siyaseta perçekirina Sûriyê dewam dike.

Derbarê şerê di navbera Hemas û 
Îsrayîlê de û armancên wê, êrişên 
ser bakur û rojhilatê Sûriyê û erka 
gelên herêmê, dorpêça li ser 
herêma Şehba û kampaniya aza-
diya Rêber Apo, çîgirê Rêveberiya 
Xweser ya bakur û Rojhilatê Sûriyê 
Hesen Koçer bersiva pirsên roj-
nameya me da. 
Hevpeyvîn jî wiha bû:

-Şerê di navbera Îsrayil û Hemasê 
de mehek li pişt xwe hişt, bando-
ra şerê heyî li ser Sûriyê, Herêmê 
wê çibe û li gorî rewşa heyî wê 
riyên çareseriyê çibin?

Şerê ku îro li Geza di nabvera 
Îsraîl û hemasê de, girêdayî rewşa 
pirsgirêka filestînê û li aliyekî din 
jî girêdayî rewşa Rojhilata Navîn û 
cîhanê ye. Li gorê wê, ev şer wê 
bandora xwe li ser herêmê tevahî 
bike, lê destpêkê divê mirov nas 
bike ku sedema şer çi ye? kî li 
pişt vî şerî ye?
Şerê heyî li ser ji nû ve dîzaynkirina 
Rojhilata Navîn e, şerek derxistin 
ji bo pirojeyên xwe li Rojhialata 
Navîn pêk bînin. Herwiha wê bi 
xwe re gelek hevsengiyan bide 
guhertin. Di vî şerî de gelek hêz 
cihê xwe tê de digirin, hin rast-
rast beşdarî şer bûn û hin hêz jî 
bi awayekî nerasterast tevlî şer 
bûn. Li aliyekî Îsrayî û Amêrka û 
Ewropa û li aliyê din jî dewleta Tirk 
û Îranê destekê didin Hemasê. Îro 
qetilameke pir mezin li ser gelê 
filestînê tê meşandin. Gelê filestînê 
û gelê Yahûdî ku tên kuştin, dibin 
qurbanê netewperestî û olperestiyê. 
Di dîrokê de jî gelê yahûdî bûye 
qurbana netewperestiyê û gelê 
filestînê bûye qurbana olperestiyê. 
Helbet wê ev şer bandoreke me-
zin  li ser Sûriyê , lubnan û Îraqê 
û tevahiya welatên herêmê bike.  
Tişta ku tê famkirin, ev şer li ser 
sûdgirtina ji xetên bazirkaniyê 
yên di navbera dewletan de ye. 
Mirov dikare bêje ku şerê Geza 
yek ji rêzebûyerên şerê cîhanê yê 
sêyemîn e. Wekî bûyera yekemîn jî, 
xistina bircên aboriyê yê Amêrkayê 
di sala 2001’an de bû, ev zincêra 
meşandina şerê cîhanê yê sêyemîn 
ku li ser bingeha riyên bazrganiyê 
yên cîhanî tê meşandin. Şerê heyî 
ji  aliyê Hemasê ve hat destpêkirin, 
herwiha destê dewleta Tirk a da-
girker tê de heye, ji ber ku di warê 
siyasî de ew li derveyî hevkêşeyê 

ma, armanca wê ji derxistina vî 
şerê ew e ku tevlî hevkêşeya siyasî 
bibe. Tirkiyê dixwaze vî şerî gur 
bike, rêveberiya Hemas li Istenbolê 
ye û bi fermana Erdogan tevdige-
re. Erdogan li ser hisabê xwîna 
gelê Filestînê siyaseta xwe ya 
destekdayîna Ixwanan dewam 
dike. Gelê filestînê tev kir qrbana 
berjewndiyên xwe. Şerê Îsrayîl û 
Hemasê wê bandorekê mezin li 
ser Sûriyê bike. Niha baregehên 
Amîrkî li Îraq û Sûriyê ji aliyê komên 
girêdaYî Îranê ve tên hedefgir-
tin, ev tekez wê bandorê li giştî 

rewşa Sûriyê bike. Herwiha  wê 
bandoreke mezin li Libnan û Îraqê 
jî bike.  Çareseriya wê jî xelasbûna 
ji netewperestî û olperestiyê ye. Ev 
jî bi pêşketina Netewea Demokratîk 
pêkane.

-Li gorî ku tê xuyakirin, gelek 
alî dixwazin ji vî şerî sûdê bigrin 
û di serî de jî dagirkeriya Tirk, 
hûn siyaseta ku Erdogan dide 
meşandin çawe dinirxînin û 
rewşa heyî wê ber bi kû ve biçe?

Dewleta Tirk a dagirker di tevahi-
ya şerê ku li herêm û cîhanê pêk 
tên, hemû hêza xwe ya doplomasî, 
aborî û eskerî xistiye dewrê da ku 
qirkirina kurdan pêk bîne. Dixwaze 
ji tevahiya pirsgirêkên cîhanê û 
herêmê sûd bigre da ku kurdan 
qir bike. Qirkirina wê li ser civakên 
rojhilata Navîne bi giştî ye. Dagir-
keriya Tirk mudaxeleyî şerê Rûsya 
û Ukraniyayê jî kir da ku planên 
xwe yên li dijî kurdan pêk bîne,  
li aliyekî xwe di dida milê Ukrani-
ya da ku erêkirina Amêrka ji bo 
êrişên ser bakur û rojhilatê Sûriyê 
bigre, li aliyê din jî xwe dida milê 
Rûsya da ku erêkirina Rûsya ya 
ji bo êrişên ser bakur û rojhilatê 
Sûriyê bigre. Çi bûyer li cîhanê 

çê dibe wan dixe xizmeta plana 
qirkirina Kurdan.
Lê şerê îsaryîl ji yê Ukraniya 
cûdayê. Li vir têkilyên Tirkiyê yê 
xurt bi Îsrayîlê re heye, tevahiya 
daxuyaniyên Erdogan yên li dijî 
Îsrayîl dereweke mezine. Eger rast 
be wê têkiliyên xwe bi Îsrayî re qut 
bike, lê Tirkiyê tiştekî wiha nake. 
Erdogan dixwaze bi daxuyaniyên 
xwe gelê Ereb bixapîne. Lê ar-
manca dagirkeriya Tirk sûdgirtina 
ji şerê Îsrayîl û Hemasê ye. Niha 
jî dixwaze êrîşî kuran bike , ji ber 
ku niha çavê raya giştî li Filestînê 

ye, dixwazin vê yekê qezenc bike 
û muhtemele dagirkeriya Tirk li dijî 
herêmên bakur û rojhilatê Sûriyê 
êrişeke berfireh pêk bîne, ji ber tu 
kes li hemberî wê dengê xwe nake.

-Li ser Rêber Apo û di girtîgiha 
Îmraraliyê de û di şexsê Rêbertiyê 
de li ser gelê Kurd qirkirin tê 
meşandin, herî dawiyê jî bi erheja 
li Bûrsayê û Gemlîkê çêbûyî 
hîn fikar û guman di derbarê 
rewşa Rêber Apo de zêde kirin. 
Hûn kampaniya cîhanî ya 10’ê 
cotmehê ya azadiya Rêber Apo 
çawe dinirxînin û ji bona azadiya 
Fîzîkî ya Rêber Apo pêk were 
pêwîste çi were kirin?
 
Tecrîda ku li Îmraliyê tê kirin, ar-
manca wê qirkirina gelê Kurd e, 
dixwazin di kesayeta Rêber Apo 
de gelê kurd qir bikin. Ev kam-
paniya cîhanî ya azadiya Rêber 
Apo pir girîng e, kurd li ser asta 
Kurdistanê û tevahiya Ewropa bi 
awayekî çalak tevlî kampaniyê bûn. 
Herwiha gelên dostên kurdan li 
cîhanê bi awayekî berbiçav tevlî 
kampaniyê bûn. Sîsetema ku li 
Îmraliyê tê meşandin, sîstemeke 
navneteweyî ye, dixwazin proje-
ya Rêber Apo vala derxin, dixwa-

zin bi destê kurdê xayîn vê yekê 
pêk bînin, êrişên ku Îro li Başûrê 
Kurdistanê tên kirin berdewamiya 
van planên qirkirina gelê Kurd e. 
Di van êrişan de PDK’ê bi eşkere 
cihê xwe li aliyê dijmin digre, ar-
manca wan guhertina çanda Kurd 
e û tesfiyekirina tevgera azadiyê 
ye, herwiha dixwazin islama radîkal 
pêş xin.  Êrişên ser bakur û rojhilatê 
Sûriyê jî dewama planên wan in.  
Ji ber wê divê navenda têkoşîna 
gelê kurd tevahî bibe Rêber Apo, 
di tevahiya milan de divê navenda 
têkoşîna gelê kurd bibe azadiya 
Rêber Apo, ji dervî wê eger têkoşîn 
bê meşandin wê tu encam neyên 
bidestxistin. Li aliyekî pêwîste gelê 
kurd felsefeya Rêber Apo belav 
bikin  û xurt bikin, li aliyê din jî 
pêwîste li tevahiya cîhanê çalakî 
bên li darxistin. Êdî felsefeya Rêber 
Apo bûye gerdûnî û tu kes nikare 
rê li ber bigre. Li ser vî esasî divê 
kampanî zêdetir xurt bibe, ji ber ku 
bê Rêber Apo tu  çareserî tu ne ye 
û aazadiya Rêber Apo çareseriya 
bingehîn e. 

- Li ser Bakur û Rojhilatê Sûriyê 
rojane êriş têne kirin û li heremên 
dagirkirî û bi taybet jî li Efrînê 
guhertina demugrafîk bi hemû 
hûrguliyên xwe û bi rengekî rêk 
û pêk tê meşandin û herî dawiyê 
jî li ser şehba û hin taxên Helebê 
dorpêçeke girankirî li ser gel tê 
meşandin û rewşa heyî her ku 
diçe girantir dibe. Hûn girêdana 
siyaseta ku li heremên dagirkirî 
û ya ku li ser Herêma Şehbayê 
çawe dinirxînin?

Êrişên li ser bakur û rojhilatê 
Sûriyê ne nû ne, di hemû aliyan 
de êrişî Rêveberiya Xweser dikin. 
Li eliyekî êrişên bi balafirên bê 
mirov dewam dikin, li aliyê dij li 
Dêra Zorê di bin navê êşîran de 
tevliheviyê derdixin û di milê ça-
peme de jî dixwazin bi belavkirina 
derewan Rêveberiya Xweser reş 
bikin. Di tevahiya milan de êriş 
dewam dikin,  destpêkê xwestin 
bi riya çeteyên DAIŞ’ê kurdan qir 
bikin, piştre piştî dagirkirina Efrîn 
û heta niha guhertina demografî 
pêk tînin.  Dagirkeriya Tirk dixwa-
ze wekî Lêwa Iskenderona Efrîn jî 
bi ser xwe de berde. Ev tev jî bi 
destekdayîna ixwaniyên Qeter û 
Kiwêtî yê tê meşandin. Rêxistinên 
Qeterî û Kuwêtî hevkarên qirkirina 
Kurdan e, dixwazin kuran ji hemû 

milan ve qir bikin. Ev êrişên dagir-
kiriya Tirk helbet bi desteka hêzên 
navneteweyê pêk tê û wê dewam 
bikin.  Tirkiyê ji bo qirkirina kurdan 
tevahiya hêza xwe bikar tîne. Ji bû 
tesfiyeta kurdan bi şev û roj tevdige-
re, ev jî bi destekdayîna hin kurdên 
xayîn pêk tê. Lihemberî qirkirinê 
divê gelê kurd xwe biparêze û asta 
têkoşînê bilintir bike. 
Li din, dorpêçkirina Şehbayê jî de-
wama plana qirkirina gelê Kurde ku 
hêzên dagirker cihê xwe tê de dig-
rin. Siyaseta hikumeta Şamê ji ya 
dewleta Tirk ne cûdatir e. Di dîroka 
cîhanê de tu dewletê welatiyên 
xwe nexistiye bin dorpêçê de, lê 
hikumeta Şamê vê yekê dike, ev 
jî dikeve xizmeta planên dagirke-
riya Tirk. Hikimeta ku her tiştî li 
ser welatiyên xwe qut dike, helbet 
ev dijminatiye. Hikumeta Şamê 
perçebûna Sûriyê dixwaze, yên 
ku yekîtiya xaka Sûriyê parast jî, 
gelê kurd bûn. Divê hikumeta Şamê 
li xwe vegere û siyaseta xwe ya 
dijberiya gelan bughere, eger wisa 
nebe wê Sûriyê bi giştî perçe bibe.

- Di rewşa heyî de û li hemberî 
êrişên qirkirinê yên ku li ser 
gelê Bakur û Rojhilatê Sûriyê 
tê meşandin pêwîste çi were 
kirin û riyên çareseriyê li gorî 
we, wê çawe pêşbikevin û bi 
encam bibin?

 Erişên ser bakur û Rojhilatê Sûriyê 
yên bi erêkirkina hêzên navneteweyî 
pêk tên wê dewam bikin.  Çare 
pêşxistina sîstema xweparastinê ya 
li ser bingê Şerê gelê Şoreşgeriye. 
Hêzên navneteweyî yê  heyî ji bo 
berjewndiyên xwe kar dikin dikin 
û tu carî ji bo parastina gelan kar 
nakin, ev yek ji herkesî re eşkere 
ye.  di dîroka va sîsteman de her tşt 
eşkere ye. Divî gel û civak bighêje 
wê paweriyê pêwîste di milê pa-
rastina cewherî de xwe pêş bixin 
da ku karibin xwe biparêzin. Êriş 
çiqasî mezin be lazime li hemberî 
wê berxwdana gel jî mezin be. 
Çi zindiyên li gerdûnê incex bi 
parastinê xwe dibarêze, yê me jî 
a sereke pêşxistin parastinê ye.

Şêx 
Ebdulselam 

Berzanî!
Ahmet Aktaş

Îro, salvegera 109an a îdama/
lisêdarêdana Şehîd Şêx Ebduselam 
Berzanî ye(14.12.1914).
Divê rastiya vî welatparêz û têkoşerî 
doza gelê Kurdistanê zelaltir were 
zanîn. Ji ber giringiya vê mijarê min 
pêdivî dît ku dîsa binivîsim. 
Hinek kurtêlxurên xwe nivîskar 
didin nîşandan, di van rojên dawî 
de pesnê Ş.Ebdulselam dikin. Ev 
pesindarî rast e.
Lê ya ne rast û armanca xerab ev e 
ku, di bin perdeya navê Berzanî de, 
xiyaneta Mesûd, Mesrûr û Nêçîrvan 
Berzanî bidin veşartin.
Dibêjin, “xizmên Şêx Ebdulselam, 
bêqusûr li ser şopa wî dimeşin”! Eha 
derewa mezin û armanca kirêt di vê 
hevokê de veşartiye.
De ka bi kurtayî em bala xwe bidin 
Şêx Ebdulselam, bê gelo kî ye, çawa 
hat girtin û kê ew girt û lisêdarê 
da…?”
Daxwazên wî yên sedûneh sal berê ji 
bo gelê Kurdistanê pêşkêş kiribûn, li 
goreyî wê demê hêja û goncaw bûn. 
Her wiha piraniya xalên proejeya wî 
ya pêşkêşî Dewleta Osmanî kiribû, 
nuha jî dişibe pergala xweseriyê.
Lê ji daxwazan pirtir, helwesta 
wî ya li himberî neyar û xayinên 
Kurdistanê gelek watedar e. Li 
dijî desthilatiya Îranê, Rûsyayê û 
bi taybetî jî li dijî siyaset û êrîşên 
dijminkarane yên Dewleta Osmani-
yan, ti caran serî ne tewandiye, her 
berxwedaye û li ser vê xweragiriyê, 
di encama xiyaneta Kurdê xwefiroş 
Sofî Derwêşê Gengeçinê de gihişt 
şehadetê.
Îca wan nivîskarên xwefiroş jî, 
dibêjin “Mele Mustefa, Mesûd û ‘bi 
kurtayi’ malbata wî hemû li ser şopa 
wî meşiyan û dimeşin”!
Ka em malbata wî bi giştî deynin 
rexekê û mîna Cegerxwîn gotiye 
“em bala xwe bidin sofra hazir”: 
Mesûd, Mesrûr û Nêçir.
Ka van kesan kengî li ser şopa Apê 
xwe Ebdulselam meşiyane û dime-
şin? Ne xêr.
Van kesan ne li ser şopa wî ne, belê 
bi tevayî li derveyî rêya wî dimeşin. 
Berê li ser şopa dewletên dagirker 
Îranê, Iraqê û Tirkiyê dimeşiyan, 
niha jî bi hemû hêzên xwe ketine 
xizmeta desthilatiya dewleta faşîst a 
Tirk.
Îca, gelo ev kar û xizmeta wan 
ji bo gelê Kurdistanê ye an ji bo 
berjewendên dagirkerên Kurdistanê 
ye? 
Bi taybetî jî, ev hevkariya wan a bi 
desthilatiya Tirkan re, hema di serî 
de, ma ne xiyanet e bi Apê xwe Şêx 
Ebdulselam re? 
Ji ber ku yê Ebdulselam li Mûsilê/
Nînovayê idam kir, Walî/parêzgar 
Silêman Nazifê Diyarbekirî bû. 
Ê baş e, ma gelo yên Şêx Seîd û Se-
yid Riza û hevalên wan lisêdarê dan 
jî, ne heman desthilatdarên tirk bûn?
Her wiha, em dîsa bala xwe bidin 
“sifra hazir”; ma R.T.Erdoganê ku 
nuha qirkeriya gelê Kurdistanê dide 
meşandin, ti cudahiya wî heye ji 
kujerên Ebdulselam û Şêx Seîd û 
Seyid Riza?
Heke Mesûd û kur û birazê xwe, 
niha hevkarên kujerê Kurdan 
R.T.Erdogan e, ma ti ferq û cudahi-
ya wî dimîne ji xayinên mîna Sofî 
Derwêş, Rayber û Qasim û hwd?!
Belê, divê êdî mirov, van kesan ji 
Malbata Berzanî biqetîne. Ji ber di 
vê malbatê de kesên pak ên mîna 
Ebdulselam, Ethem, Eyub û hwd.
jî hene. Lewra, bi tenê mirov bêje 
Mesûd û Mesrûr û Nêçîr xayin in 
rastir e!

Mihemed Xanim/Qamişlo


